
 { ޢަލީ ފަޒދާުދއާިރާގެ މެނބްަރު   ފުވއަްމުލަކު މދެު؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ވަނަ ބއަްދަލވުުމަށް ހުރިހާ މެންބަރުންނށަް ވެސް މރަުޙަބާ ދަންނވަަން. މިރޭގެ   26`. އިޤުތިޞާދީ ކޮމިޓީގެ  

ކުރިއަށްދާނީ   ބއަްދަލވުުމުގައި  ނަންބަރު  މި  ގާނޫނު(ގެ    3/ 2010ގާނޫނު  އިދާރީ  ބެހޭ  ނެގުމާ  ވަނަ    4)ޓެކްސް 

)ބ(ގެ   އިންލެ ވަނަ  2މއާްދާގެ  މޯލްޑވިްސް  މަތީން،  ގޮތުގެ  އޮތޯރިޓީނަންބަރުގައިވާ  ރެވެނިއު  ގެ  ސް ންޑް 

މެންބަރަކުންގެ  ޑިރެކްޓަރު ފޮނވުާފއަިވާ  އަ ބޯޑަށް  ނަންފުޅު  ރއަީސުލްޖުމްހޫރިއްޔާ  ޓަކައި    ތްތަކާފަރާއްޔަންކުރުމަށް 

ހ.ކެރީބއިަން. އެ  އިންޓަރވިއުކުރުން. އެންމެ ފުރަމަ މި ގަޑީގައި އަޅުގަނޑުމެން ފަށާނީ އަލްފާޟިލާ ދަހާ ޝުޢައިބު،  

ގަވަރުޑެއަކަށް  ލްރެފަރަފަރާތުން   އެބަޢިއަޙްމަދު    ލްޟިއަލްފާ  ނަރުޕއިުޓީ  ހުށަހަޅއުްވާފައި  މަޖިލީހުގެ   މާދު  އޮތް. 

ރެފަރަ މަތީން  ގޮތުގެ  ބޭފުޅާއަށް  ގަވާއިދުގައިވާ  އެ  ވަންޏާމު  ކަމަށް  ހުށަހަޅއަިފި  ފުރުޞަތެއް    5ލއްެއް  މިނެޓުގެ 

ވައްދާފއަި އެއްކޮށް  ބޭފޅުުން  ދެ  މި  ހަމަ  ފުރަތަމަ  އެންމެ  އެހެނވްީމާ،  އަށް  ލްރެފަރަ  އަޅުގަނޑުމެން  ދޭންޖެހޭ. 

މާދށަް  ޢިލު އަޙްމަދު  ޟިނަރު އަލްފާޕއިުޓީ ގަވަރުޑެ  އަދި  ލާ ދަހާ ޝުޢައިބު ޟިގޮތަށް. އެހެނވްީމާ، އަލްފާފުރުޞަތު ދޭ

  ދަނީ ޓެކްސް ނެގުމާ   މަރުޙަބާ ދަނަންނވަަން. އަޅުގަނޑުމެން މިރޭ މި ކޮމިޓީގައި ކުރިއަށް މި  ންއިޤުތިޞާދީ ކޮމިޓީ

ގާނޫނުގެ   އިދާރީ  )ބ(  4ބެހޭ  މއާްދާގެ  މަތީން    2ގެ  ވަނަ  ގޮތުގެ  ނަންބަރުގއަިވާ  އިންލެވަނަ  ންޑް  މޯލްޑވިްސް 

ޑިރެކްޓަރު   އޮތޯރިޓީގެ  މެންބަރަކު  ރެވެނިއު  ފޮނވުާފައިވާ  އަބޯޑަށް  ރައީސުލްޖުމްހޫރިއްޔާ  ޓަކައި  އްޔަންކުރުމަށް 

ކުރއިަށް މި ގެންދަނީ. އެންމެ ފުރަތމަަ  އިންޓަރވިއު  އެ  ،  ނަންފުޅުތަކުގެ ތެރޭގައި ދަހާ ޝުޢައިބުގެ ނަން ހިމެނޭތީ

މި މާދު ހުށަހަޅއުްވާފައި ޢިއަޙްމަދު  ލްޟިގޮތުގައި ޑެޕިއުޓީ ގަވަރުނަރު އަލްފާ  އްލއްެދަހާ ޝުޢައިބުގެ ފަރާތުން ރެފަރަ

  އި ރަފަކާ އާދަހާ ޝުޢއަބިަށް އަމއިްލަ ތަވަނީ. އެހެނވްީމާ، އަޅުގަނޑު މަޖިލީހުގެ ގަވާއިދުގެ ދަށުން އެންމެ ފުރަތަމަ  

މިނެޓުގެ ފުރުޞަތެއް   5ފަހުގައި    ހިއްސާކުރުމަށް ފުރުޞަތުއަރުވައިލަން. އޭގެކޮމިޓއީަށް  ތަޢުލީމާއި ތަޖުރިބާ  އަދި  

  ން.އަޅުގަނޑު ދޭނަރެފަރެލއްަށް 

 

 ދަހާ ޝުޢައިބު ވާހަކަދއެްކެވުން:

ދަހާ.  އާދެ!   އަޅުގަނޑަށް ކިޔަނީ  ބެޗްލަރ އޮފް ސއަިންސްދެން  ޝުކުރިއްޔާ،   ، އިކޮނޮމިކްސް   ،އަޅުގަނޑު ކިޔެވީ 

ހެދީ ،  ސްޓެޓިސްޓިކްސް  ،މެތަމެޓިކްސް ދެން ޑިގްރީ ވެސް މާސްޓަރ ވެސް    .އިކޮނޮމިކްސއްިން  ދެން މާސްޓަރސް 

ކިޔެވީ  އިންޑއިއާިން  އޮތޯރިޓީގއަި.  .  ހެދީ  މަނިޓަރީ  މޯލްޑވިްސް  މިދަނީ  މަސައްކަތްކުރަމުން  މިހާރު  އަޅުގަނޑު  ދެން 

ދަށުން މޮޑެލިންގ އެންޑް ފޯކާސްޓިންގ    ރޭޓުމަނިޓަރީ ޕޮލިސީ އެންޑް އެކްސްޗޭންޖް  އި ސެކްޝަންގަ   ޑިވިޝަންގެ 

ހެޑު  އްގެއިކޮމިސްޓެ  ސެކްޝަން  އަދި  އެމް.އެމް.އޭގަ ހައިސިއްޔަތުންނާއި  މިހާރު  އަޅުގަނޑު  ދެން  ގޮތުގައި.    އި ގެ 

ގާތްގަނޑަކަށް   އަޅުގަނޑު   5އަހަރާއި    11މަސައްކަތްކުރާތާ  ދެން  ވަނީ.  މި  އެންމެ ގެ  މަސް  މަސައްކަތުގައި 

ރިޒަމްގެ  އިތުރުން ޓޫވްގެ އަންދާޒާތައް ހަދަނީ އަޅުގަނޑު. ދެން އޭގެ ރރިޒަ  ރަސްމީދއަުލަތުގެ    ، ފާހަގަކޮށްލެވޭ ކަމަކީ

ދެން މިނިސްޓްރީ އޮފް ފިނޭންސާ ގުޅިގެން ހަމަ ދއަުލަތުގެ ބަޖެޓަށާއި އަދި  .  ފޯކާސްޓުތައް ވެސް އަޅުގަނޑުމެން ހަދާ

އަށް އަހަރަކު ދެ ފަހަރު ޖީ.ޑީ.ޕީގެ އަންދާޒާތައް ވެސް ކުރެވޭ. ދެން މި ކަންތައް ފިސްކަލް ސްޓްރެޓެޖީސަރުކާރުގެ  

މެ ކުރވެެނީ  ދަށުން.  މި  ކޮމިޓއީެއްގެ  ކޯޑިނޭޝަން  ޕޮލިސީ  އިކޮނޮމިކް  ތިއްބަވަނީ  ދެން  ކްރޯ  މި  ކޮމިޓީގައި  އެ 

ފިނޭންސްގެ ބޭފުޅުންނާއި އަދި ރިލވަަންޓު އެހެން މިނިސްޓްރސީްތަކުގެ ބޭފުޅުން. ދެން ،  މީރއާާއި ،  އެމް.އެމް.އޭއާއި

ޕޮލިސީ   އަދި  ޓެކްނިކަލް  އަޅުގަނޑު  ވެސް  ލެވަލްގައި  ޓެކްނިކަލް  އަދި  ވެސް  ލެވަލްގައި  މިނިސްޓަރ  އޭގައި 

މިހާރު އަދި  ދެވިފައިވާނެ.  ޗެއަރޕަގެ  އެޑްވއަިސް  ބޯޑުގެ  ކޮމިޓީރމީރާ  މި  ހަމަ  ވެސް  އެކީގައި  ތެރއެނިް    ސަންއާ 

މީރއާާމަސައްކަތްކުރެވިފައިވާނީ ގޮތުން  ހުންނަ  މަސައްކަތް  އަޅުގަނޑުގެ  ދެން  ބޮޑަށް    .  ހމަަ  ފުދވޭަރަކަށް 

ތެރެއިން ހަމަ ފހާަގަކޮށްލެވޭ  ވއަިސް ވެސް. ދެން އޭގެ  ޑިސްކަޝަން ވއަިސް ވެސް ޑޭޓާ   ،ގާހިނރެކްޝަންސް  އިންޓަ

ވްގެ ވެސް އެންމެ ބޮޑު ކޮމްޕޯނަންޓަކީ މީރއާިން ލިބޭ ބޭރު ފއަިސާ. ދެން ރ އިރު ވެސް ރޒިަ  ވް ފޯކާސްޓް ހަދާރރޒިަ

، ޓެކްސްގެ ގޮތުން ދަންނވަަނީ ނަމަ ޓެކްނިކަލް އަދި ޕޮލިސީ އެޑްވައިސް ދިނުމުގެ ގާބިލުކަން އަޅުގަނޑުގެ  އެހެނވްީމަ

އޭގެ ދެން  ގަބޫލުކުރަނީ.  އަޅުގަނޑު  ކަމަށް  ފާހަގަކޮށްލަން ހުރި  އަދި  ދެކެވުނީމަ  ވާހަކަ  އިތުރުން ޑިސްކަޝަންސްގެ 

ޓޫ،  ބޭނުން އަޅުގަނޑުމެން  ދޭތެރއެިން  މި  މި  ފާހަގަވީ  އަޅުގަނޑުމެންނަށް  ވެސް  ހެދިއިރުގައި  ފޯކާސްޓް  ރޒިަމް 

މި   ތްރޫކޮށްގްރީން ޓެކްސް  މީރއާިން  އަދި  އާއި  ރޒިަމްގެ ބެޑްނައިޓްސް ޑޭޓާކޮމިޓީގެ ތެރއެިން މިނިސްޓްރީ އޮފް ޓޫ

ޑޭޓާގެ ބެޑްނައިޓްސް  ކޮމްޕްޑިސްކްރިޕެންސީތަކެއް    ލިބޭ  މީރާގެ  ބަލައިލިއިރުގައި  ރަނގަޅު.  ލަޔައުޅޭތީ  ންސް 

އިންނާނީ މީރާގެ އި  ތއަްޔާރުކުރި އަންދާޒާތަކުގައި ބޭނުންކޮށްފަށް  މިހާރު މިފަހރަު ބަޖެޓަމެން  އެހެނވްިމަ، އަޅުގަނޑު

އެ  އެހެނވްީމާ،  މީރއާަ  ނަންބަރސް.  ރިއަލައިޒްވީ  އަޅުގަނޑަށް  އަސްލު  ބޮޑު    ށް ހިސާބުން  ވަރަށް  އަސްލު 

ންސް ދެމެހެއްޓުމަށް. މިހާރު އޯވަރޯލް ޕާސްޓް ފޯ ފއަިވް އިޔަރސް  ޔަރެސްޕޮންސިބިލިޓީއެކޭ މި ލިބުނީ ވެސް ކޮމްޕްލަ

ޑޭޓާ ސޯސް ބަދަލުކުރުމަކީ ،  ވިތް ދިސް  މިހާރު،  ންސް ހަމަ އިތުރުވެފައި ހުރީ. އެހެންނަމވަެސްޔަތެރޭގައި ކޮމްޕްލަ

އެހެނވްީމާ،   މި.  ރެސްޕޮންސިބިލިޓއީެއް  ބޮޑު  ފުރޭދަވަރަކަށް  އެހެންވީމާ،  ނޫން.  ކަމެއް  ކުރެވޭނެ  އަބަދު  އެހެން 

ންގުން އިތުރަށް ވަރުގަދަކޮށް  ހިއަޅުގަނޑު މީރާ ބޯޑުގައި މެންބަރއެްގެ ހައިސިއްޔަތުން އަޅުގަނޑު ބޭނުންވޭ މީރާގެ  

އިތުރުން އަޅުގަނޑުމެން މަސައްކަތުގެ  ކުރަން. ދެން އޭގެ ންސް ވެސް އެގޮތަށް ދެމެހެއްޓުމަށް ކޮންޓްރިބިއުޓު ޔަކޮމްޕްލަ

މޮޑެލްސއްާއި އެކިއުރޭޓު ފޯކާސްޓް ހަދާއިރުގައި ކްރިޓިކަލް ތިންކިންގއަކީ ވަރަށް އިމްޕޯޓެންޓް   ޓްރިކްގޮތުން އިކޮނޮމެ

ގަބޫލުކުރަނީ   އަޅުގަނޑު  އެކީގައި  ވެސް  ހުންނާތީއާ  ސްކިލް  އެ  އަޅުގަނޑުގެ  ދެން  ޓެކްސް  އެ  ސްކިލްއެއް. 

އެކަހަލަ ކަންތައްތައް    އިންސީ ބަލައެފިޝަންސްތައް ދެނެގަތުމަށާއި އަދި މިހާރުގެ ސިޔާސަތުތައް އިވެލުއޭޓުކޮށް  ރޕެޓަ

މިހާރު ،  ކުރުމުގެ ގާބިލުކަން އަޅުގަނޑުގެ އެބަހުރި ކަމަށް. ދެން އެއާ އއެްކޮށް އަދި އިތުރަށް ފާހަގަކޮށްލަން ބޭނުނވްޭ

އިޤުތިޞާދުއަޅުގަނޑުމެން   މުޅި  ވިޗް  މިދަނީ  ހެދެމުން  މޮޑެލްއެއް  އިކޮނޮމިކް  މެކްރޯ  ލް  އިންޓަގެ  ސެކްޝަނުން 

އޭގެން އެނގޭނެ.   ރުފުކުރިޔަސް އޭގެން އެހެން ސެކްޓަރސްއަކަށް އަންނަނީ  އާޓެކްސއްެއް ތަ މިހާރު  އިންކޭޖަސްތައް 

މި ކަންތއަްތަކާ ވެސް އެކީގައި މީރާގެ ބޯޑު  ހަމަ  އެހެނވްީމާ، ކުރއިަށް އޮތް ތާނގައި  އާ.  ކޮންކަހަލަ ބަދަލުތަކެއްތޯ

ޝް  ދވެޭނެ ކަމަށް އަޅުގަނޑު ގަބޫލުކުރަނީ. އެހެނވްީމާ. ފްރެ  މެންބަރއެްގެ ހައިސިއްޔަތުން ހަމަ ވެލިއުބަލް އިންޕުޓް

ކަލް އަދި ޓެކްނިކަލް  ޓިލިއެއީ އެނަޑް.  ރ އޭމް ބްރިންގިންގ ފވޯަ  އއަިސްޕެކްޓިވްއެއް ޙަޤީޤަތުގައި އޮން ދަ ޓޭބަލް  ރޕަ

މީރާ ބޯޑުގައި  ހަމަ  އެހެނވްީމާ، އެ ކޮމްބިނޭޝަނެއްގެ ބޭފުޅުން  އއެް.ކޮމްބިނޭޝަންންޓް މެނޭޖްމައަދި ޕޮލިސީ ޕްލަސް 

މުހިނމްު   ވަރަށް  ކުރިމަތިލީ.   ކަމަކަށްތިއްބވެުމަކީ  ގަބޫލުކުރާތީ  ކަމަށް  ހުރި  ގާބިލުކަން  އެ  އަޅުގަނޑުގެ  ދެކޭތީ 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

ލް އަޙްމަދު  ޟިހމަަ ރެފަރަލއްަކަށް ހުށަހަޅއުވްާފައި ވަނީ ޑެޕއިުޓީ ގަވަރުނަރ އަލްފާއާދެ! ޝުކުރިއްޔާ. މިހާހިސާބުން  

 މިނެޓުގެ ފުރުޞަތެއް ދެން ދަހާ ބެހޭގޮތުން. 5 ހަމަށް އަޅުގަނޑު އިމާދަ

 

 އަޙްމަދު އިމާދު ވާހަކަދެއްކވެުން:

އަޅުގަނޑު   ދަހާ  މުގއަްރިރު.  ސިލެކްޓު ރެފަރެލްދަހާގެ  ޝުކުރއިްޔާ  ކަމަށް އަކަށް  އެ  އަޅުގަނޑު  ކުރެއްވީތީ 

ން ފެށިގެން އަޅުގަނޑާ އެއްކޮށް ވަރަށް އި  2013ގަސްޓު  އޮ،  ޝުކުރުވެރިވަން. އަޅުގަނޑު ދަހާ ދަންނަން އިނގޭތޯ

ބޭފުޅެއް މަސައްކަތްކުރި  މަގާމާ    އެ  ގާތުން  މި  ވެސް  އަޅުގަނޑު  ފާހަގަކުރެއްވިހެން  ބޭފުޅާ  އެ  ދެން  ބޭފުޅާއަކީ. 

ޕޮލިސީ މަނިޓަރީ  އިންނަނީ  ހޭދަކޮށްފައި  ދުވަސްތަކެއް  ގިނަ  އެންމެ  އަޅުގަނޑު  ކުރިން  އެންޑް   ހަވާލވުުމުގެ 

ޑިވިޝަންގަ އި.  ރޭޓު ޑިވިޝަންގަ  އެކްސްޗޭންޖް މަސައްކަތެ  އިމި  ވަރަށް ކޯ  އެ    އްމަސައްކަތްކުރިއިރުގައި  ގޮތުގައި 

، ރާއްޖޭގެ  . އެހެނވްީމަމޮޑެލިންގއާ  ކްދެން މެކްރޯ އިކޮނޮމި  ންގއާއިވް ފޯކާސްޓިރފާހަގަކުރެއްވިހެން ރއާްޖޭގެ ރިޒަ

ރޯލެއް  ކީ  ވަރަށް  ދަހއާަކީ  ޕޮލިސީގައި  އިޤުތިޞާދީ  ގެންދަވާ ،  މެކްރޯ  ކުޅުއްވަމުން  ރޯލެއް  ކީ  ވަރަށް  ޓެކްނިކަލީ 

ތަންފޒީީ  އެ    ތެރެއިންބޭފުޅެއް. އެހެނވްީމާ، އަޅުގަނޑު ހިތުން މީރާއަކީ ރވެެނިއުގެ ޕޮލިސީ މޭކިންގ ބޮޑީ އަދި އޭގެ

ދަހާ ވާތީވެ  ކަމަށް  ގެ  އިދާރއާަކަށް  ކޮންޓްރިބއިުޝަނެއް  ވެލިއުބަލް  ވަރަށް  މީރާއަށް  ދެކެން ކޮންޓްރިބިއުޝަނަކީ 

މެކްރޯ  އޭގެ   ހަމަ.  އަޅުގަނޑު މުޅި  ކޯޑިނޭޝަންއިތުރުން  ދއަުލަތަ،  އިކޮނޮމިކް  ދަހާގެ    ށްމުޅި  ސަބަބުން  އޭގެ 

 ސްގެ ތެރެއިންއިނުމަކީ އަޅުގަނޑު ހިތުން އެ ހާމަނއަިޒޭޝަންއާއި އެ ކޮންޓްރިބިއުޝަން  ގައިބޯޑު  ޕްރެސެންސް އެ

ބޭފުޅެ ދވެޭނެ  ކޮންޓްރިބިއުޝަނެއް  ބޮޑު  ބަލައިލާ  އް.ވަރަށް  ކޮމްޕިޓެންސއީަށް  ޓެކްނިކަލީ  އަޅުގަނޑަށް    ދެން  އިރު 

އިރުގައި  މަސް ވީ   6އަހަރާއި    11މި  ،  ދުވަހުން ދވުަހަށް  ފާހަގަކުރވެެނީ ދަހާގެ މަސައްކަތްތައް ވަރަށް ފުރިހަމވަެ

ފާހަގަކުރވެުނު އަޅުގަނޑުމެންނަށް  އިމްޕްރވޫްމަންޓްސްތަކެއް  ބޮޑު  އަދި ރއިންޓަ.  ވަރަށް  މޮޑެލިންގއާއި  އޮފް  މްސް 

ޑޭޓާ އިމްޕްރޫވްމަންޓަށް  ސެޓާ    ބޭނުންކުރާ  އެ  ބޮޑަށް  ޝއަުގުވެރިކަން  އަދި  ވަރަށް  އަޅުގަނޑު  ހުންނަކަން 

ދހަާގެންށްލަފާހަގަކޮ ހިތުން  އަޅުގަނޑު  އެއީ  މަސއަްކަތްތައް    .  ގިނަ  އެޓިޓިއުޑއެް.  ޕޒޮިޓިވް  ވަރަށް  ހުންނަ 

މވުއަޒްަފެއް ގެންދާ  ކުރަމުން  އެއްކޮށް  ފަރުވާތެރިކަމާ  ވަރަށް  މަސައްކަތްތައް  އެ  ގޮތުގައި    ހަވާލުކުރާއިރުގައި 

އަޅުގަނޑުމެން އެ ގެންނަ ބަދަލުތަކުގެ ،  މިގޮތުން އެ ގެންނަ،  އަޅުގަނޑަށް ވަރަށް ބޮޑަށް ފާހަގަކުރެވޭ. އެހެނވްީމާ

ފާހަގަކޮށްލަން އަޅުގަނޑު  ބޭފުޅެއްކަން  ކުޅުއްވާ  ރޯލެއް  ކީ  ވަރަށް  އަޅުގަނޑު  ތެރޭގައި  އވޯަރޯލްކޮށް  އެގޮތުން   .

ބޭފުޅެކޭ ގާބިލު  ވަރަށް  ކޮމްޕީޓެންޓު  ވަރަށް  ޓެކްނިކަލީ  ލވެެ.  ދަންނވަާނީ  ޕޮލިސީ  އެގޮތަށް  ލްގައި  ހަމަ 

މިހާރުކޮންޓްރިބިއުޓު ޕްލެޓް  ކުރަން  އެހެނވްީމާވެސް އެ  ބޭފުޅެކޭ.  ،  ފޯމުގައި ވަރަށް ވަރުގަދއަަށް މަސައްކަތްކުރައްވާ 

މި  އިނގޭތޯ.  އިތުރވުެގެންދާނެ  ކޮންޓިރިބިއުޝަން  ބޭފުޅާގެ  އެ  އިތުރަށް  އަދި  ލިބިޖއެްޔާމު  ފުރުޞަތެއް  މިކަހަލަ 

 ވަގުތަށް އަޅުގަނޑު ދަންނަވައިލަން އޮތް ވާހަކަ ކުރުކޮށްލާނަން އިނގޭތޯ. 

 

 ރިޔަސަތުން ވާހަކަދެއްކެވުން:

ޝުކުރިއްޔާ.   ސވުާލުކުރުމު  މި  މިހާހިސާބުންއާދެ!  މެންބރަުންނަށް  ހުޅވުައިލާ  ގެހަމަ  ން. ނަފުރުޞަތު 

؟ އާ ވަކިން. އެހެންވީމާ، އެއްޗެއް އެބއަިންތޯރެފަރެލްއަޅުގަނޑުމެން ދެން މި ކުރިއަށްގެންދާނީ  ފަހު(  ކޮޅަކަށް)ވަގުތު 

ވަގުތުކޮޅެއް ކުޑަކުޑަ  ކަމެ.  ތެރޭގައިމިނެޓު  5އެބއަިން    އަދި  ބޭނުންވާ  ހމަަ   އިނދެޖެއްޔާ  އްފާހަގަކޮށްލަން 

 ފާހަގަކޮށްލވެިދާނެ.  

 

 އަޙްމަދު އިމާދު ވާހަކަދެއްކވެުން:

އެނގިފައެއް   އެގޮތަކަށް  އަޅުގަނޑަށް  އިކޮނޮމިކް    ނޫންއާދެ!  މެކްރޯ  މުޅި  ދަންނވަާނީ  އަޅުގަނޑު  ދެން  އިނގޭތޯ. 

އެމް.އެމް.އޭ  މީރއާާއި  އަދި  މިނިސްޓްރއީާއި  ފިނޭންސް  މެޝަރސްތކަަކީ    އިންކޯޑިނޭޝަންގައި  ޕޮލިސީ  ނަގާ  މި 

ވާހަކައަކީ  ،  ވަށއަިޖެހޭ އިތުރަށް  ކަންކަން  އެ  ތިބީމަ  ބޯޑުތަކުގައި  އެފަދަ  ބޭފުޅުން  ގާބިލު  މިފަދަ  އަޅުގަނޑުމެންގެ 

ބޮޑު  .ކަމެކޭ  ނެޔަގީންވެގެންދާ  މެންނަށްއަޅުގަނޑު ވަރަށް  އަޅުގަނޑުގެ  ދާއިރާގައި  ،  އެހެނވްީމާ،  މި  އަޅުގަނޑުގެ 

ންޑޭޝަނެއް ދަހާ މި މަގާމަށް ކޮމެވަރަށް ބޮޑު ރޯލެއް ކުޅޭ ތަނެއް މީރާއަކީ. އެހެނވްީމާ، އަޅުގަނޑުގެ ވަރަށް ބޮޑު ރެ

ދަންނަވައިލަން ވާހަކަ  އެ  ޝުކުރއިްޔާ.  ހވޮުމަކީ.  ބޮޑަށް  ވަރަށް  ދަހާއަށް  އިނގޭތޯ.  އެދެނީ  ކާމިޔާބު   އަޅުގަނޑު 

 ޝުކުރިއްޔާ. އިނގޭތޯ. 

 

 )ވަގުތުކޮޅަކަށްފަހު( 

 

 ރިޔާސަތުން ވާހަކަދެއްކެވުން:

 ޢަލީ މޫސާއަށް.

 

 ހޯރަފުށި ދާއިރާގެ މެންބަރު ޢލަީ މޫސާ ވާހަކަދއެްކެވުން: 

ސވުާލަކީ  އަޅުގަނޑުގެ  މުގައްރިރު.  އިކޮނޮމިކް،  ޝުކުރިއްޔާ  ތެރޭގައި  ،  ދވިެހިރާއްޖޭގެ  އިކޮނޮމިކް  ލޯކަލް  ރއާްޖޭގެ 

ބޭންކާ  ދއަްކާގޮތުންއި  ވޯލްޑް  ރިޕޯޓުތައް  ބޮޑު    މި  އައި.އެމް.އެފްގެ  ވަރަށް  ތާރީޚުގައި  ދިގު  ވޭތުވެދިޔަ 

 ؟ތކަަކީބިލިޓީއެއް އުޅޭ ކަމަށް ފާހަގަކުރވެުނީ. ފާހަގަކުރެވޭ ގޮތުގައި ކޮބައިތޯ އޭގެ ސަބަބު އިންސްޓެ

 

 ދަހާ ޝުޢައިބު ވާހަކަދއެްކެވުން:

، އަންނަނީ  ތި ފާހަގަކުރެއްވި ގޮތަށް ހަމަ އިންސްޓެބިލިޓީ އަޅުގަނޑު ދެކޭ ގޮތުން މި  އާދެ! ޝުކުރިއްޔާ އިނގޭތޯ. 

އޭޝަން  ސިޗުފިސްކަލް  .  ޑިސިޕްލިނެއް އެބަ ގެންނަންޖެހޭފިސްކަލް  ބޮޑަށް އަޅުގަނޑުމެން ފުރަތމައަިނުން މި ޖެހެނީ  

ޖމުލުަ މިހާރު  ހވީަނީ  އަޅުގަނޑުމެންނަށް  ބަލައިލާރަނގަޅުކުރަންޖެހޭ.  އިކޮނޮމއީަށް  މެކްރޯ   ގޮތެއްގައި  ހަމަ  އިރު 

މަތިން ބަލައިލާއިރުގައި  .  ވެސް ރަނގަޅަށް ފެންނަނީ   އިރު ހުރިހާ ކަމެއް  ރއިަލް ސެކްޓަރއަށް ބަލައިލާ،  ސއަިޑަށް 

އެއްޗެހި    އެ ޑެޓާ   އެކަމަކު އޭގެ ދަށުން  .ދަނީ  ވެސް ރަނގަޅަށް މި  ހުރިހާ ކަމއެް  ،ރިސްޓުން ވެސް އެބައާދޭހަމަ ޓޫ

އެބަ   ސައިޑުން  ފިސްކަލް  އެކްސްޓައެބަ ތަކެއް  ންބަރޑަބޮޑުވެގެން  ސައިޑުރއާދޭ.  އެބަ  ނަލް  ންތަކެއް  ބަރޑަން 

ފާހަގަކޮށް އެ އިންސްޓެބިލިޓީ    ން ވެސްއެބއަާދޭ. އެހެނވްީމާ، އެ ކަންކަން ޙަޤީޤަތުގައި އޭ.ޑީ.ޕީ ވެސް އއަި.އެމް.އެފު

ސެކްޓަރގައި  ދެ  ސެކްޓަރތަކާ  4،  އެ  އެހެން  ސެކްޓަރއާއި  ރއިަލް  މި  އުޅޭއިރުގައި  އެ    ސެކްޓަރ  އުޅޭކަން  އެ 

ނޫން.    ވެސް  ބޭފުޅުން ވެސް  ވާހަކައެއް  ދޮގު  އެއީ  ހވީަނީ  އަޅުގަނޑަށް  އެހެނވްީމާ،    ދެން ފާހަގަކުރައްވާ. 

ޓްސް އެބަ ލާންޖެހޭ ފިސްކަލް ޑިސިޕްލިން ގެނެސްގެން ޚަރުދަތައް ކުޑަ  އަޅުގަނޑުމެން އެފައެ  ކޮންމވެެސްވަރަކަށް  

އެ ،  ޖެނެރޭޓުކުރެވި  ވަފަރއއެްވް  ރ ވެސް ރޒިަ  ކުރިއަށް އޮތް ތާނގއަި  ންއޭރު  ،ގެން ކުރެވިމެނޭޖުރަނގަޅަށް  ،  ކުރވެި

 އިންސްޓެބިލިޓީ ކުޑަ ކުރވެޭނެ ގޮތްތައް އަޅުގަނޑުމެންނަށް އެކުލައިވައިލެވޭނީ. ޝުކުރއިްޔާ. ، ސްޓެބިލިޓީ

 

 ހޯރަފުށި ދާއިރާގެ މެންބަރު ޢލަީ މޫސާ ވާހަކަދއެްކެވުން: 

ބޯޑަށްދަހާ   ނަމަ  ނޮމިނޭޓވުެގެން  ކޮޅުން  މި  އިނގޭތޯ  މީރާގެ  އިތުރަށް  ،  ހވޮއިްޖެ  ފނަްގްޝަންތަކުގެ  ހުރި  މިހާރު 

 ތިކޮޅުން އިންޕުޓެއް ދީގެން ރަނގަޅުކުރާނެ ކަންތައްތަކަކީ ކޮބއަިތޯ މީރާގެ ތެރއެިން.  

 

 ދަހާ ޝުޢައިބު ވާހަކަދއެްކެވުން:

އެނުއަލް   އަޅުގަނޑު  އެކީގައި.  ވިޝަންއަކާ  ކުރިމަތިލީ  ބޯޑަށް  މީރާގެ  އަޅުގަނޑު  އާދެ!  އިނގޭތޯ.  ޝުކުރިއްޔާ 

ކިޔަ  މިއިރިޕޯޓްސް  ޗެއަރޕަ،  ދިޔަ  ލިއިރުގައި  ހުރީރކުރީގެ  ފާހަގަކުރައްވާފައި  ވެސް  ބަރންސީ    ޓެކްސް  ސަން 

އެހެން  ،  ވަރަށވްުރެ އިކޮނޮމީ އިތުރުވާވަރު ބޮޑޭ. އެހެނވްީމާދަށަށްދާ ވާހަކަ. އޭގެ މާނއަަކީ ޓެކްސް ރެވެނިއު އިތުރުވާ 

ޓެކްސްތަކެއް   އާ  ޖެނެރޭޓުކުރެވި  އިތުރަށް  ޓެކްސްތަކެއް  ވަންޏާމު  ކަންތައްތަ ،  ނެގުމާއި ކަމަށް  އެހާ    އްއެ 

އެ  ބޭނުންވޭ  އަޅުގަނޑު  އުޅެންޏާ  ކަންތައްތަކެއް  އެކަހަލަ  އެހެނވްީމާ،  ނުވާނެ.  ންސީ  ޔަކޮމްޕްލަ  އެފިޝަންޓެއް 

އެ އެހެން  އެއީ    ފުރަތަމަ  ،ވަނީ  އިޝޫސްއެއްވެގެންތޯ  ހެދެން.  އެނަލިސިސްތަކެއް  އެކަހަލަ  އޮތް  ކަމަކަށް  ކުރިއަށް 

،  ޓަބަލްއިކުއަ  ގޮތުގައި ކުރވެޭނީ އެތާނގައި ވެސް ހަމަ ޓެކްސް އިތުރުކުރަން ބޭނުން ކަމަށް ވަނީނަމަ އެ ރަނގަޅު

އެނަލިސިސއްެއް ހަދަން އަޅުގަނޑު    ބަރންސީ  އެހެނވްީމާ، އެއީ އެއް ކަންތައް. ޓެކްސް.  ބަލް ގޮތެއް ހޯދއަިގެންފީސި

ސިޓީ އިތުރުވާ  ކޮމްޕްލެކް  ، ކުރަން ބޭނުންވޭ. ބިކޒޯް ސިޓީ ވެސް ޗެކުއިތުރުން ޓެކްސް ކޮމްޕްލެކްބޭނުންވޭ. ދެން އޭގެ 

ދެންނެވީ މިހާރު ގިނަ ޓެކްސްތަކެއް   ސިޓީއޭ މިންސް ކުޑަ ވާނެ. ދެން ކޮމްޕްލެކްޔަވަރަކަށް ހަމަ އެގއެިން ކޮމްޕްލަ

އެކުލަވައިލެވޭ ވަރަކަށް ޓެކްސް ޕޭޔަރުންނަށް އުނދަގޫތަކެއް އެބަޖެހޭ. ދެން ޓެކްސް ހަދާ ގަޑީގައި އެބަ ވިސްނަން  

އެހެނވްީމާ،   ކުރެވޭތޯ.  ކަންތައްތައް  ވެސް  ގޮތަކަށް  އުނދަގޫނުވާ  ޕޭޔަރުންނަށް  ޓެކްސް  މި  އެ  އެބަޖެހޭ  މިހާރު 

ބެލެންޖެހޭ. ،  ނެގެމުން އެބަ  ކަންތައްތައް  އެ  އެއްޗެއްތޯ  ވަށއަިޖެހޭ  އެ  ވެސް  ނެގެމުންދާއިރުގައި  ޓެކްސް  އިތުރަށް 

އޭގެ ފާހަގަކޮށްލަންދެން  އަޅުގަނޑު  އަދި  މީރއާާ،  ބޭނުނވްޭ  އިތުރުން  ހަމަ  ވޯކްކުރެ   މިހާރު  މުންދާ ވެއއެްކޮށް 

ސިސްޓަމއެް ރަޖިސްޓްރޭޝަން  ގެސްޓް  އެއީ  މީރާއާއި    މިމިހާރު    ހެދެމުން  އިނިޝިއޭޓިވްއެއް  އެއީ  ދަނީ. 

މިނިސްޓްރީއާ  ޓޫއި،  އަޅުގަނޑުމެންނާ އިރޒިަމް  އެއްކޮށްއަދި  ބޮޑަށް .  ކޮށްގެންއިނިޝިއޭޓު  މިގްރޭޝަންއާ  ދެން 

މިޑވިެލޮޕްމަންޓް   އައިމަ    ސައިޑް  ސިސްޓަމް  އެ  ދެން  އިމިގްރޭޝަނުން.  ބޮޑަށް ހަމަ  އިންނަނީ  ވަރަށް 

ނުޖެހޭ ބޭސްވާކަށް  ވެސް  ޑޭޓާއަކަށް  ބެޑްނައިޓްސް  މީރާގެ  ވެގެންދާނެ.  ރިއަލް  .ލއުިފަސޭހަތަކެއް  ޓއަިމްކޮށް ހމަަ 

ޗެކިންގކުރާޓޫ އއަިސް  ކުރާ  ންގ ޗެކި،  ރިސްޓަކު  އެއްޗެއް   ގައިގަޑީ  އައުޓު  ހުރިހާ  ދެން   ހަމަ  އެ  ފެނިގެންދާނެ. 

ގްރީން ފައިލްކުރާ ގަޑީގައި ވެސް އޭގެން އޮޓޮމެޓިކް    މީރއާަށް ނެގޭނެ ޓޭކްއަވޭއަކީ ގްރީން ޓެކްސްއެހެންވީމާ  އޭގެން  

.  ކަމެއްވާ  އެ ދިމާލަށް ވެސް ދވެޭނެ. އެހެނވްީމާ، އެއީ ވެސް އަޅުގަނޑު ކުރަން ބޭނުންވެސް،  ފައިލިންގ  ޓެކްސް  

މޭޝަން ސއަިޑުން ވެސް ހަމަ އޮޓޮހަމަ  އިތުރުން  ދެކެން ބޭނުންވާ ކަމެއް އެ މީރއާިން އެ ކަންތައް ކުރުން. ދެން އޭގެ 

  ން ވެސް އަޅުގަނޑު ބައއެްފަހަރު މީރއާަށް މިހެ  އެއީ މިހާރު.  މޭޓުކުރަންއޮޓޮފުދވޭަރަކަށް ބޮޑަށް އަޅުގަނޑު ބޭނުންވޭ  

ރިކުއެސްޓު ޝެއަރކުރަން  އެބަހުރޭ  ޑެޓާ  ބައއެްފަހަރު  ވެސް  އުނދަގޫކޮށް  އެހެން  ކުރާއިރުގައި  ތަންކޮޅެއް 

ފުލްވްޓްރީރި އެކަހަލަ  އެހެނވްީމާ،  ވެސް.  ކަހަލަ  ދެން  އޮޓޮ  ކުރެވޭ  ބޭނުންވޭ.  ދާން  ވެސް  ސިސްޓަމަކަށް  މޭޝަން 

އޮތް    ވެސް ކިޔައިލިން. އޭގައި ވެސް އެބަސްޓްރެޓެޖީ  ސަރުކާރުގެ ރވެެނިއު    ،ކުރއިަށް އޮތް ތާނގައި އަޅުގަނޑުމެން

ކްރެޑިޓްސް   ކާބަން  ޓާމްގައި  މީޑިއަމް  ތާނގައި  އޮތް  ވާހަކައާއި ނިޓއަޒިްމަކުރއިަށް  ޓެކްސްތައް  ،  ކުރާނެ  އިތުރު 

ރެސްޓިންގ ކަންތައްތަކެއް ހުރީ. އެހެނވްީމާ، އަޅުގަނޑު މި ކަމަށް  ތައާރުފުކުރާނެ ވާހަކަ. އެހެންވީމާ، ވަރަށް އިންޓަ

ކޮންޓްރިބިއުޓުއިންޓަ ކަންތައްތަކަށް  އެ  ހުންނަތީ  ވެސް  ރެސްޓް  ބޯކޮށްދޭން  އަޅުގަނޑު  ހޮވުނީމަ. ޑަށް  ބޭނުންވޭ 

 ޝުކުރއިްޔާ. 

 

 ރިޔާސަތުން ވާހަކަދެއްކެވުން:

 އިބްރާހީމް ނާޒިލް.

 

 ހިތަދޫ ދެކުނު ދާއިރާގެ މެންބަރު އިބްރާހީމް ނޒާިލް ވާހަކަދެއްކެވުން: 

ތަ ދަހާގެ  ދަހާ.  މަރުޙަބާ  ޗެއަރ.  ޝުކުރިއްޔާ  ރިފަރަލއްއެްއާރަ އާދެ!  ދަހާގެ  އަދި  ވަޑައިގެން    ފއުާއި  ގޮތުގައި 

ޑެޕިއުޓީ ދއެްވި   އެމް.އެމް.އޭގެ  އެ  އިމާދު  އަޙްމަދު  އެ    ،ގަވަރުނަރު  ދިޔައީ  އެ  އަޑުއިވިގެން  އަޅުގަނޑުމެންނަށް 

އަހަރާ   10  ،މަސް ދވުަސް  6އަހަރާއި    10ބޭފުޅާގެ ވާހަކަ ވެސް. އަޅުގަނޑު ހަމަ ހިތަށއްަރާ މީރާއާ އެކީގައި ދަހާ  

ތި ވާހަކަ  މަސައްކަތްކުރެއްވި  ކައިރިން  ވަރަށް  އެކީގައި  މީރާއާ  ތެރޭގައި  މަސައްކަތްކުރުމުގެ  އެމް.އެމް.އޭގައި    ބައި 

އެ  ދޭތެރޭ    އާމީރާއާއި އެމް.އެމް.އޭ .  ލްގެ ފަރާތުން ވެސް އަޅުގަނޑުމެންނަށް މި އެނގިގެންދިޔައީރައަދި ރިފަ.  ވިދާޅުވީ 

ތި ފހާގަަކުރެއްވި މިހާރު އަލަށް މި  ކަން.  ރޯލެއް ދަހާ އަދާކުރަމުނދްާ  ހުރިހާ ކަމއެްގައި ވަރަށް އިސް ދަހާ ދެނމްެ 

މި ހުރިހާ ކަމއެްގައި އެމް.އެމް.އޭއާއި މީރާ އެކީގައި ކުރާ މަސައްކަތުގައި ދަހާގެ ،  ފުކުރެވޭ ޑޮލަރު މާރުކުރުމއާިއާރަތަ

ކިހާހިސާބަކަށްތޯ އޭގައި  ވާހަކަ.  ބޮޑު  ވަރަށް  ތި    އިންވޯލްމަންޓް  މިހާރު  ނިންމަން  މަސައްކަތް  އެ  ގާތްގަނޑަކަށް 

ސުވާލަކީ ؟މަސައްކަތްކުރައވްަނީ އަނެއް  ސވުާލު.  އެއް  އަޅުގަނޑުގެ  ދަހާ ،  އެއީ  މަސައްކަތުގައި  މި  ދަހއާަށް 

ގޮތުގައި ލަފާދޭ،  ގަބޫލުކުރާ  ކަމއެްގައި  ހުރިހާ  އަންނަ  މީރއާަށް  ބޯޑަކީ  އޮންނަމީރާގެ  މީރއާާއި  .  ބޯޑު  ން 

 އަޅުގަނޑުމެންނަށް މީގެ ދެތިން ދވުަސް ކުރިން ވެސް މީރާގެ ހަމަ އެނމްެ އިސްކޮށް މަސައްކަތްކުރައްވާ ބޭފުޅުންނާ

މި ކޮމިޓީގައި ވާހަކަ ދެކެވިއްޖެ. އެ ބޭފުޅުންގެ ވެސް އެބަހުރި ވިޝަންތަކެއް. އެ ބޭފުޅުންގެ ވެސް އެބަހުރި އަލަށް 

ގޮތްތަކެއް  އިމީރއާާ ރަނގަޅު  ޕޭޔަރސްއެކީގައި  އެބަ،  ޓެކްސް  ނިޔަތެއް  ކުރުމުގެ  ކަންތައްތަކެއް  އޮތް.    ރަނގަޅު 

އެ    ކުރަންދަހާއަށް ކިހާވަރެއްގެ އިންޕުޓެއް އޭގައި ދވެިދާނެތޯއޭ އެ މީރއާިން އެ އިމްޕްލިމެންޓުމުގައި  ކައެކަހަލަ ކަން 

އެއީ އަޅުގަނޑުގެ ދވެަނަ ސުވާލު. ތިނވްަނަ ސުވާލަކީ، ދަހާ މި މަސައްކަތުގައި އުޅުމުގައި   ؟ބޭނުންވާ ކަންތަކުގއަި

އައި މއަްޗަށް  ދަހާގެ  ނުފޒޫެއް  ފަރާތެއްގެ  ނޫނީ އއެވްެސް  ވިޔަފާރިވެރިއެއް    3ޝުކުރިއްޔާ.  ؟ ތއޯޭސްދާނެއެއްވެސް 

 ސވުާލު.  

 

  ވާހަކަދއެްކެވުން:ދަހާ ޝުޢއަިބު 

ބެހޭ ބިލު ދއެްތޯ. އޭތި މިހާރު އަޅުގަނޑުމެން މަޖިލީހަށް    އިނގޭތޯ. ފުރަތަމަ ސވުާލަކީ، ބޭރު ފައިސއާާ  ޝުކުރއިްޔާ

ފާސވްާ އޭތި  ދެން  އިނީ.  ދއެްތޯ  ޓާގެޓަކީ    ހުށަހަޅާފައި  އިމްޕްލިމެންޓް   1ރީ  ވަޖަނަހިސާބުން  އޭތި  އިން 

ދީފައި   އިންނާނެ  ވިންޑޯއެއް  ދެން  ޕީރއިަމަންތް  3ކުރެވިގެންދާނެ.  ޑިޕޮސިޓު   ،ޑް ސް  މާރުކުރުމާއި  ކުރުމުގައި.  އެއީ 

ފް އެޖެސްޓުއެހެނވްީމާ،  އއެަށް  އިންނާނެ  ހިމެނިފއަިލެކްސިބިލިޓީ  ބިލުގައި  މި  އެހެނވްީމާ،  ކަންތައްތައް  ވާން.  ހުރި 

ގޮތަށް   އަންދޒާާކުރާ  އަޅުގަނޑުމެން  އިމްޕެކްޓް  ޖަނވަަފަސްޓް  ހަމަ  އިފެކްޓިވވްާނީ  ރިއަލް  އޭގެ  އެހެންވީމާ،  ރީން. 

އެ ގާތްގަނޑަކަށް  އެހެނވްީމާ،  ޕްފެނިގެންދާނީ  އިންނާނީ.  ވިންޑޯ  އެ  ލަހުން  އެންމެ  އެއީ  ހިސާބުގައި.  ރީލް 

އެ  ދެން  އިމްޕެކްޓް.  އޭގެ  ކަމަށް  ފެނިގެންދާނެ  އޭގެ  ދާނވްާއިރަށް  އެހާހިސާބަށް  އަންދާޒާކުރަނީ    އަޅުގަނޑުމެން 

ކަމެއްތޯ ފީސިބަލް  ކިހާ  އެއީ  ހެދޭނެ  ވެސް  އެނަލިސިސްތައް  އިތުރު  ކިހިނއެްތޯ  ކުރއިަށް  އަދި    ހިސާބުން 

އިންޓްރޮޑަކްޝަންގައި  ވެސް  ކުރިން  އަޅުގަނޑު  ވިޝަން.  މީރާގެ  ސވުާލަކަށް،  ދވެަނަ  ދެން  ކުރިއަށްދާންވީ. 

ރކްކުރަން މެކްރޯ އިކޮނޮމިކް މޮޑެލްއަކަށް. ދެން އޭގައި ހަމަ ފޯ ލި ފަދއަިން މިހާރު އަޅުގަނޑުމެން އެބަ ވޯއިދަންނވަަ

އިންޓަ  މިހާރު  ކުރަން ންކޭޖަލި  ރސެކްޓަރސްގެ  މި  ހަމަ  ވިޝަނއްަކުން  މީރާގެ  އެހެންވީމާ،  އެނގޭ.  އެބަ  ސްތައް 



 2024 ޑސިެންބަރު  11                    ވަނަ ބއަދްަލވުުން  26ތިޞދާީ ކމޮިޓގީެ އިޤު

 

 

9 

 

އެ   ބޭނުނވްިޔަސް  ދަށްކުރަން  ކޮމްޕްލަޔަންސް  ބޭނުނވްިޔަސް،  އިތުރުކުރަން  ޓެކްސއްެއް  ކަންތައްތައް،  ބޭނުންވާ 

ބިކޯޒް އިޤުތިޞާދީ  ޕޮލިސއީެއް ރިފްލެކްޓު  އެގޮތަށް އިންޕުޓް ދވެޭނެ.  މޮޑެލއްިން. އެހެނވްީމާ، އަޅުގަނޑަށް  އެ  ވާނޭ 

އަޔަސް އެ ،  ކާރިސާއެއް  ވިޔަސް،  ޕޮލިސއީެއް  ޓެކްސް  ހަމަ  އެހެން  މިސާލަކަށް   އްނޫނީ  މިހާރު  ސެކްޓަރއަކުން 

ޓެކްސްއާ ހެދިގެން  އެ    ސެކްޓަރއަށް ވާނީ ކިހިނެއްތޯ،ނިޓަރީ  މައެ ޓެކްސްއާ ހެދިގެން    ޓެކްސްއެއް އިތުރުކޮށްފިއްޔާމު

ޖެހޭ މޮޑެލއްެއް މއިީ.  އިރވްއަށް ވާނީ ކިހިނެއްތޯ، ހުރިހާ އއެޗްެއް އެއްކޮށް ވަށަޒަވިޔަފާރިތަކަށް ވާނީ ކިހިނެއްތޯ، ރި

ކޮމްޕްލީޓު މޮޑެލް  އެ  އިއެހެނވްީމާ،  އެއަށް  ބޮޑަށް  ފުދވޭަރަކަށް  ހަމަ  ހިތުން  އަޅުގަނޑު  ދެން  ންވީމަ  ދވެޭނެ.  ޕުޓް 

ނުފޒޫު އަޅުގަނޑު    ،ވިޔަފާރިވެރއިަކު  އެހެނވްީމާ،  މަސައްކަތެއް.  އިޤުތިޞާދީ  މަސައްކަތަކީ  މިކުރާ  އަޅުގަނޑު 

އައިއްސިއްޔާ   ނުފޒޫެއް  ކަހަލަ  އއެްވެސް  މަސއަްކަތަށް  މި  ގޮތއެްގައި  އޭގެ  ގަބޫލުކުރާގޮތުން  ފުރިހމަަ  އެންމެ 

އެންމެ ކުރީއްސުރެ ވެސް ހަމަ އަބަދު ވެސް އިންޓެ  ގްރިޓީ ހިފަހއަްޓާ މީހެއް. ނުކުރވެޭނެ. ދެން އަޅުގަނޑަކީ ހމަަ 

 އެހެނވްީމާ، އަޅުގަނޑު ހިތުން އަޅުގަނޑު ނުފޒޫުން އެއްކިބާވެގެން މި ކަންތައްތައް ކުރާނަން. ޝުކުރިއްޔާ.  

 

  ވާހަކަދެއްކވެުން: ޙިލްމީ الله ސަޢުދު ދާއިރާގެ މެންބަރުތިނަދޫ އުތުރު 

އެބަޝުކުރިއްޔާ   ސުވާލެއް  ދެ  އަޅުގަނޑުގެ  ދަހާ.  މަރުޙަބާ  ބޯޑު    މުގައްރިރު.  މީރާގެ  ސވުާލަކީ،  އެއް  އޮތް. 

ރަނގަޅު  އެއީ  މިސާލަކަށް މިހާރު އޮތް ގޮތަށް  ؟ ތޯއްއެކުލެވިގެންވާ ގޮތާ ދޭތެރޭގައި ދެކެވަޑައިގަންނވަަނީ ކޮން ގޮތެ

ދެން އަނެއް ސުވާލަކީ މީރާގެ މުސްތަގިއްލުކަން  ؟ އެ ބަދަލުކޮށްގެން ރަނގަޅުވާނެތޯ؟ ތޯ އްނޫނީ ކޮން ގޮތެ ؟ ގޮތެއްތޯ

 ؟  އޮންނަން ފެނވިަޑައިގަންނަވާ ގޮތަކީ ކޮބައިތޯ

 

  ވާހަކަދއެްކެވުން:ދަހާ ޝުޢއަިބު 

ކުރިން  ؛ ތަންކޮޅެއް   މިހިރީ  މިހާރު މީރާގެ ބޯޑު އޮންނަ ގޮތުން އަޅުގަނޑަށް ހީވަނީ ބަދަލުކޮށްފައި .  ޝުކުރިއްޔާއާދެ!  

ގޮތުން ރެޕްރޒެެންޓޭޓވިްއިންނަ  މިނިސްޓްރީގެ  ފިނޭންސް  ފހަުން    ވއެްޖެއްޔާ  މިހާރު  އެހެނވްީމާ،  ނީނދޭ.  ވެސް 

ޕޮލިސީސް ހަދާ   ކީ ޙަޤީޤަތުގއަިފިނޭންސަ ؛އްކޮށްއެ   ބަދަލުކުރިއިރުގައި ފިނޭންސް މިނިސްޓްރީގެ ރެޕްރޒެެންޓޭޓިވްއަކާ

އިން މިހާރު  އެހެނވްީމާ،  ރެޕްރޒެެންޓޭޓިވްވޭފަރާތް.  ތަންކޮޅެއް  އެއީ    ގޮތުން  ހވީަނީ.  އަޅުގަނޑަށް  ކަންނޭނގެ 

އަދި އިޤުތިޞާދީ އެހެން ދާއިރާތަކުން ، ދެން  އިފަޕޮލިސީސް ހަދާ ސއަިޑުން ވެސް އެ އިންޕުޓްސް ބޯޑުގައި އިނދެ

ކޮމިޝަނަރ ޖެނެރަލް    ،އި ޑެޕއިުޓީ ކޮމިޝަނަރ ޖެނެރަލް ވެސްވެސް މީހުން ތިބެފައި. ދެން ކޮމިޝަނަރ ޖެނެރަލާ

ގާތްގަނޑަކަށް ބުނަންޏާމު އަޅުގަނޑަށް ހވީަނީ މިހާރު އިން ގޮތް    އޮފް ޓެކްސޭޝަން އިންނވަާނެ. ސޯ، އެހެނވްީމަ 

ރަނގަޅެއް   އެހާ  އަޅުގަނޑަކަށް  ގޮތް  އޮތް  ކުރިން  ދެންނވެޭނީ  އަޅުގަނޑަށް  ސުވާލަށް  ތި  ކުރިއަށްވުރެ.  ރަނގަޅޭ 

ގޮތް ކަމުދޭ. ނޫނޭ. މިހާރު މި ބަދަލުކުރި މިހާރު އިން  ފހަުން މި ރެޕްރޒެެންޓޭޓވިްސްތައް އިތުރުކުރީމަ އަޅުގަނޑަށް 

ގޮތުން.  ދެން މީރއާިން ހަމަ އިންޑިޕެންޑެންޓު ގަބޫލުކުރާ  އަޅުގަނޑު  ކޮށް މަސައްކަތްކުރެވެންޖެހޭ އަޅުގަނޑަށް ލަފާ، 

ވެސް އޮތޯރިޓީސއްެއް.  ،  މީރާ  އިންޑިޕެންޑެންޓް  ހަމަ  ވެސް  ނުފޒޫެއް  ހަމަ  އަޅުގަނޑުމެންނަކީ  ކަހަލަ  އެއްވެސް 

ކަމެއް  ނއަިސް ހަމަ އިޤުތިޞާދީ ބނެެފިޓަށް ވިސްނުމަށްފަހު ކަނތްައްތައް ކުރުމަކީ މީރއާަށް ހަމަ ވަރަށް މުހިނމްު 

ކަމަށް އަޅުގަނޑު ދެކެނީ. އެހެންވެ އެ އިންޑިޕެންޑެންސް ހިފެހެއްޓުމަކީ އަޅުގަނޑު ދެކޭގޮތުގައި ބޯޑު މެންބަރެއްގެ  

 ހއަިސިއްޔަތުން ވެސް ހަމަ ވަރަށް ބާރއުަޅާނެ ކަމެއް. ޝުކުރއިްޔާ.   

 

  ރިޔާސަތުން ވާހަކަދެއްކެވުން:

 މަޢުރޫފް ޛާކިރު. 

 

  ވާހަކަދެއްކެވުން: މަޢުރޫފް ޛާކިރު  ދާއިރާގެ މެންބަރުކެންދޫ 

މެންބަރަކަށް  ޝުކުރއިްޔާ އާދެ!   ގޮތުގައި،  މެންބަރއެްގެ  ބޯޑު  މީރާގެ  ސުވާލަކީ،  އަޅުގަނޑުގެ  ދަހާ.  މަރުޙަބާ   .

ވޒަީފާއަ އަދާކުރަމުންދާ  މިހާރު  ވާނަމަ  ކަމުގައި  އެ    ،އެމް.އެމް.އޭގެ   އްޔަންކުރެވިއްޖެ  ނޫނީ  ގެއްލޭނެތޯ  ވަޒީފާ  އެ 

  ؟ ވޒަީފާގައި ހުރެގެން ބޯޑު މެންބަރުކަން ކުރެވޭތޯ

 

  ވާހަކަދއެްކެވުން:ދަހާ ޝުޢއަިބު 

ބޯޑުގައި   މީރާ  ވެސް  މިހާރު  ގަބޫލއެްނުކުރެވޭ.  ކމަކަަށް  ދޫކުރަންޖެހޭނެ  ވޒަީފާ  އަދާކުރާ  މިހާރު  ޝުކުރއިްޔާ. 

އަޅުގަނޑަށް ހވީަނީ އެމް.އެމް.އޭގެ ދެ ބޭފުޅުން އެބަ ތިއްބެވި. އެހެނވްީމާ، އެމް.އެމް.އޭގެ މަސައްކަތްކުރަމުން ހަމަ 

 މީރާގެ މަސައްކަތް ކުރެވޭނެ ކަމަށް އަޅުގަނޑު ގަބޫލުކުރަނީ.  

 

 ޅަކަށްފަހު( )ވަގުތުކޮ

 

  ރިޔާސަތުން ވާހަކަދެއްކެވުން:

މި ސެޝަން ނޫނީ ދަހާގެ ސެޝަން ނިނމްއަިލާނަން. އެހެނވްީމާ، މި    އިތުރު ބޭފުޅެއްގެ އިތުރު ސުވާލެއް ނެތއިްޔާމު

ކޮމިޓއީަށް ވަޑައިގެންދެއްވީތީ ހަމަ ވަރަށް ބޮޑަށް ޝުކުރު ދަންނވަަން. ދެން އަޅުގަނޑުމެން ހަމަ ކޮމިޓީގެ ފަރާތނުް  

 ހަމަ ކާމިޔާބަށް އެދެން. އެހެނވްީމާ، ވަޑައިގެންދެއްވީތީ ޝުކުރިއްޔާ.  

 

  ވާހަކަދއެްކެވުން:ދަހާ ޝުޢއަިބު 

 ޝުކުރއިްޔާ.  

 

 ކޮޅަކަށްފަހު( )ވަގުތު 

 

  ރިޔާސަތުން ވާހަކަދެއްކެވުން:

އިންޓަ ދެން  އަޅުގަނޑުމެން  ޢަބްދު  ކުރިއަށް  އުވިރމިހާހިސާބުން  އަލްފާޟިލް  މާލަމް، ޢިالله މިގެންދަނީ   / މްރާން 

ގާނޫނު(ގެ    )ޓެކްސް ނެގުމާ  3/ 2010ގާނޫނު ނަންބަރު  ހުޅުދއުްފާރު.  ރ.   2ވަނަ މއާްދާގެ )ބ(ގެ    4ބެހޭ އިދާރީ 

ންޑް ރެވެނިއު އޮތޯރިޓީގެ ޑައިރެކްޓަރުންގެ ބޯޑަށް މެންބަރަކު  މަތީން މޯލްޑވިްސް އިންލެ  ވަނަ ނަންބަރުގައިވާ ގޮތުގެ

ހުޅުދއުްފާރު    މްރާން / މާލަމް، ރ.ޢިالله އްޔަންކުރުމަށް ފޮނވުާފައިވާ ނަންފުޅުތަކުގެ ތެރޭގައި އަލްފާޟިލް ޢަބްދުއަ

  ތި ބޭފުޅއާަށް މި އަޅުގަނޑުމެން މި އިޤުތިޞާދީ ކޮމިޓީގެ ފަރާތުން މި ވަގުތު މިގެންދަނީ  ،  ހިމެނވިަޑައިގަންނަވާތީ

އިންޓަރވި  ޢައްޔަންކުރުމަށް  ބޯޑަށް  މި އުދެންނެވި  ކަމަކަށް  ފުރަތަމަ  އެންމެ  އެހެނވްީމާ،  މަސައްކަތް.  ކުރުމުގެ 

 ރަފަކާއި ތަޖުރިބއާއާި ތަޢުލީމާ ހިއްސާކުރެއވްުމަށް ދަންނވަަން. އާކޮމިޓީއަށް ތަ

 

  ވާހަކަދއެްކެވުން: ޢިމްރާން الله ޢަބްދު

ތޭންކިعَليَْك مُْ السَّلاَمُ  ބޮޑަށް  ވަރަށް  އިންވައިޓު  އު.  ގޮތަށް  ކޮށްލީމަ.  އިނގޭތޯ  ފާހަގަކުރެއްވި  ތި  ނަމަކީ  އަޅުގަނޑު 

ހުޅުދއުްފާރު. އަޅުގަނޑު ތަޢުލީމު ހާސިލުކުރވެިފއަިވާ ދއާިރާއަކީ އެކައުންޓިންގ    ޢިމްރާން / މާލަމް، ރ.الله ޢަބްދު

އެގޮތުން ދއާިރާ.  އެޑްމިނިސްޓްރޭޝަން  ބޒިްނަސް  އަދި  އެޕްލއަި  ،ދއާިރާ  އޮފް  އެކައުންޓިންގގެ  ޑްބެޗްލަރސް   

ގުރެޖއުޭޓެއް. އެހެނވްީމާ،    .އޭއިތުރަށް ހަމަ އެމް.ބީޑް އެކައުންޓެންޓެއް. އަދި އޭގެ ރއިތުރަށް އަޅުގަނޑަކީ ފެލޯ ޗާޓަ

ކޮލިފިކޭޝަނާ ދެ  ލެވެލްގެ  ބަލާ  އްކޮށްއެ  މާސްޓަރސް  ތަޖުރިބއާަށް  މަސައްކަތްކުރަމުންދަނީ.  މި  އިރު    އަޅުގަނޑު 

އޮފީހުގައި   ޖެނެރަލް  އޮޑިޓަރ  އޮފީހުން.  ޖެނެރަލް  އޮޑިޓަރ  ފެށީ  ފުރަތަމަ  މަސއަްކަތް  ބައި    3އަޅުގަނޑު  އަހަރާ 

ޕްރއަވިެޓް ސެކްޓަރގައި    ،މަސައްކަތްކުރުމަށްފަހު އަނެއްކާމަސް  6އަޅުގަނޑު  އެއަށްފަހު  މަސައްކަތްކުރިން.   ދވުަހު 

ސަރުކާރާ މިނިސްޓްރީ،  ފިނޭންސް  ކޮންސަލްޓެ  ވެސް  މިނިސްޓްރއީަށް  ފިނޭންސް  ގޮތުގއަި.  ޖއޮިންކުރިން  ންޓއެްގެ 

ގޮތަށް އެނަލިސްޓެއް  ފއަިނޭންޝިއަލް  އެސިސްޓެންޓް  ޖޮއިންކުރީ  އަޅުގަނޑު  ފުރަތަމަ  މިނިސްޓްރއީަށް  .  ފިނޭންސް 

ވަޒީފާގައި  ސް  އވެެ އެ  ވަޒީފއާެއްގެ.  ކޮންޓްރެކްޓް  ޓެކްނިކަލް  ކޮންޓްރެކްޓް،  ހޭދަކުރުމަށްފަހު    3ހަމަ  އަހަރު 

މހަުން    އަހަރު ހޭދަކުރިން. އަދި މހިާރު މި އަހަރުގެ މޭ  3އެސް.އޯ.އީ ފއަިނޭންޝަލް ކޮންސަލްޓެންޓއެްގެ ގޮތުގައި  

ފަހުން   މި  އެހެނވްީމާ،  މަގާމު.  ކޮންސަލްޓެންޓުގެ  ރިފޯމް  އެސް.އޯ.އީ  އަދާކުރަމުންދަނީ  މި  އަޅުގަނޑު  ފެށިގެން 

ދީފައިވަނީ އިއެސް.އޯ.އީތައް ރިފޯމްކުރުމާ ގުޅޭގޮތުން އިކޮނޮމިކް ކއަުންސިލުގައި ނެގުނު ގިނަ ނިންމުންތަކުގައި ހުށަހަޅަ

 ފިނޭންސް މިނިސްޓްރީގެ ފަރާތުން އަޅުގަނޑު. 

 

  ރިޔާސަތުން ވާހަކަދެއްކެވުން:

ވަންޏާމުމި  ޢިމްރާން  الله ޢަބްދު ކަމަށް  ހވޮއިްޖެ  ބޯޑަށް  ތަ  މީރާގެ  ދެކޭ  ދޭތރެޭގައި  ނުވަތަ  ސަމީރާއާ  އްވުރަކީ 

 ؟ ޝަންއަކީ ކޮބައިތޯވި

 

  ވާހަކަދއެްކެވުން:  ޢިމްރާންالله ޢަބްދު

އިރު މީރާއަކީ ވަރަށް މުހިންމު ދއަުރެއް އަދާކުރާ އިދާރާއެއް.    ދައުލަތް މި ހިނގަމުންދާ ގޮތަށް ބަލާ،  އާދެ! މީރއާަކީ

ގޮތަށް މިދއަުލަތަށް ލިބޭ އާމްދަނީގެ ބޮޑު ބައެއް ކަލެކްޓު ޖެހޭ އިއޮންނަނީ މީރާ. އެހެނވްީމާ، ވަށަ   ކުރާ އިދާރާއެއް 

ގޮތަށް މުޅި ދައުލަތް ހިންގާއިރުގައި މީރާއަކީ މުޅި ދއަުލަތުގެ ވަރަށް މުހިންމު މއުައްސަސއާެއް ގޮތަށް މި އޮންނަނީ. 

ހިމެނޭ ކަމެއް ކަމަށް    ތެރޭމުޅި ރެވެނިއު ޕޮލިސީއަކީ ފިނޭންސް މިނިސްޓްރީގެ މެންޑޭޓު،  ފިނޭންސް މިނިސްޓްރީއަށް

ކުރުމުގެ މައި ޒިންމާ މއިޮންނަނީ މީރާގައި. އެހެނވްީމާ، މުޅި ދައުލަތް ކުރުމުގެ، އާމްދަނީ ކަލެކްޓުވިޔަސް، ކަލެކްޓު

ހަރުދަނާ ވަރަށް  މީރާއަކީ  ޓަކައި  ހިނގުމަށް  ރަނގަޅަށް  އެންމެ  ޒާތުގައި  ގޮތަށް  އޭގެ  އިދާރއާެއް  ހިނގާ  ގޮތއެްގައި 

ތަ އަޅުގަނޑުގެ  އެހެންކަމުން،  ކަމެއް.  މުހިންމު  ވަރަށް  މިހާރަށްވުރެސަ ހިނގުމަކީ  އެފިޝަންޓު   އްވުރަކީ  ކޮށް ވެސް 

ހިނގަމުންދި މީރާ  ގޮތަށް  އިދާރއާެއް  ހިނގާ  ދައުލަތުގެ  ޔުޕްރޮފެޝަނަލްކޮށް  ސަރުކާރުގެ،  ވެސް  މިހާރު  ން. 

އިދާރާތަކުގެ ތެރެއިން އެންމެ ޕްރޮފެޝަނަލްކޮށް ހިނގާ އެއް އިދާރާ މީރާއަކީ. އެހެންނަމވަެސް، މއިަށް މިހާރަށވްުރެ  

 .  ކީއްވުރަ ސަ ދާރާ ހިނގުން އެއީ އަޅުގަނޑު ތަވެސް ޕްރޮފެޝަނަލްކޮށް ހިނގާ އިދާރއާެއް ގޮތަށް އެ އި

  ރިޔާސަތުން ވާހަކަދެއްކެވުން:

 ޢަލީ މޫސާ.  

 

 ވާހަކަދއެްކެވުން:  ޢލަީ މޫސާ ދާއިރާގެ މެންބަރުހޯރަފުށި 

ކުރުމަށް ޓަކައި މިހާރު ހިނގާ ހަރަކާތްތަކުގެ  ޝުކުރިއްޔާ މުގައްރިރު. މަރުޙަބާ. މީރާ ޕްރޮފެޝަނަލްކޮށް އެފިޝަންޓު

 ؟ އިތުރަށް ތި ބޭފުޅާ ކޮންކަހަލަ ކަންތައްތަކެއްތޯ އިތުރުކުރާނީ

 

  ވާހަކަދއެްކެވުން:  ޢިމްރާންالله ޢަބްދު

އޮތް ބޯޑު ޑިރެކްޓަރުންނަށް ވަކި ޒިންމާތަކެއް    ގާނޫނުގައި އެބަ،  އްޔަތުން ބޯޑުގައި ސިމީރާގެ ބޯޑު ޑިރެކްޓަރެއްގެ ހައި

ފަރާތެއް   އޮންނަ  ދައުރެއް  އެއްވެސް  ކަންތައްތަކުގައި  ހިނގާ  ދުވަހަށް  ދވުަހުން  ބޯޑަކީ  އެހެނވްީމާ،  ހވަާލުކޮށްފައި. 

ގާނޫނުން އެ ހަވާލުކުރި މެންޑޭޓުގެ ތެރޭގައި ކަންކަން   ހވަާލުކުރި،ނޫން. އެހެންނަމވަެސް، މި އޮންނަނީ ތި ބޭފުޅުން  

ގާނޫނާ ހވަާލުކުރި  ބޭފުޅުން  ތި  ގާނޫނު،  ބޭފުޅުންގެ  ތި  އެހެނވްީމާ،  ހއަްދވަާފއަި  ،އި ކުރުން.  ހުރި    މީރއާިން 

ބޯޑުގެ  އޮންނަނީ  މި  ޒިންމާ  ބެލުމުގެ  ކުރވެެމުންދޭތޯ  ފަންކްޝަން  ރަނގަޅަށް  އެންމެ  ތެރއެިން  ގަވާއިދުތަކުގެ 

ކުރަމުންދާ ކަމެއް ،  އްވުރަށް، އަޅުގަނޑު މިހާރު ވެސް ކުރާ ކަމއެްސަޒިންމއާެއް ގޮތަށް. އެހެންވީމާ، އަޅުގަނޑުގެ ތަ

ގަވަރނަންސް   މުޅި  މީރާގެ  އިސްކަމއެްދޭނަން  ބޮޑު  ވަރަށް  އަޅުގަނޑު  އެހެންނަމވަެސް،  ވެދާނެ.  ކަމަށް 

 މަންޓް ޒިންމާދާރުކުރވުުމަށާއި ކަންކަން ހަރުދަނާކުރުމަށް. ހަރުދަނާކުރުމަށް. އަދި މިހާރަށވްުރެ މެނޭޖް

 

  ރިޔާސަތުން ވާހަކަދެއްކެވުން:

 الله. ސަޢުދު

 

 ވާހަކަދެއްކވެުން:  ޙިލްމީالله ސަޢުދު ދާއިރާގެ މެންބަރުތިނަދޫ އުތުރު 

ތި   ދުވަހު  ގިނަ  ފުދޭވަރަކަށް  މިނިސްޓްރީގެ  ފިނޭންސް  ސުވާލަކީ،  އަޅުގަނޑުގެ  ޝުކުރިއްޔާ.  އާދެ! 

މަސއަްކަތްކުރެއްވި މނިިސްޓްރއީާ  މަސައްކަތްކުރެއްވީ.  ފިނޭންސް  އޮންނާނެ    އިރު  ގާތްކަމެއް  ބޮޑު  ވަރަށް  އެކީގައި 

އިމާރާތު ފެނުމުގައި  ފެންނަ  އަޅުގަނޑަށް  އަނއެްހެން  އެބަމީރާ.  ގާތްކަން  ވަރަށް  ވެސް  ގޮތުން  އެއް    ގެ  އޮތް. 

މަސައްކަތްކުރެއްވި މިނިސްޓްރީގައި  ފިނޭންސް  އެހެނވްމީާ،  ޖެހެނީ.  މި  ދާން  ފްލޯރއަށް  އަނެއް  އިރު   ފްލޯރއިން 

ހި ދޭތެރޭގައި  ގޮތާ  ދާ  އެ  މަސއަްކަތް  މީރާގެ  ވއެްޖެއްޔާމުމި  ؟ ހަމަޖެހޭތޯތްމިހާރު  ކަމަށް  އާދވެއިްޖެ   މަގާމަށް 

 ؟ ކޮންކަހަލަ ބަދަލުތަކއެްތޯ މީރާއަށް ގެންނަން މަސައްކަތްކުރައްވާނީ

 

  ވާހަކަދއެްކެވުން:  ޢިމްރާންالله ޢަބްދު

ގޮތަށް  އާދެ! ފާހަގަކުރި  އަޅުގަނޑު  ވެސް  ދއަުލަތުގެ   ކުރިން  ގޮތުގައި  ފާހަގަކުރެވޭ  އަޅުގަނޑަށް  ވެސް  މިހާރު 

އެފިޝަންޓު އެންމެ  ހަމަ  ތެރއެިން  ގަބޫލުކުރާ  އިދާރާތަކުގެ  އަޅުގަނޑު  އިދާރާ.  އެއް  ރަނގަޅު  އެންމެ  ހިނގާ  ކޮށް 

އޮތީ. އެހެނވްީމާ، މީރާ އޭގެ އެންމެ ރަނގަޅު ގޮތުގައި    އަދި ވަރަށް ޅަފަތުގައި މި ؛ގޮތުގައި މީރާ އުފެދިގެން މވިީ

ހިންގޭނީ އެތާނގެ ހއިުމަން ރިސޯސް އަދި މިހާރަށވްުރެ ރަނގަޅު ކުރެވިގެން. އެހެނވްީމާ، އަޅުގަނޑު ވަރަށް ބޮޑަށް  

ޓް  ސަމާލުކަމއެް އިތުރު  އެގޮތުން  ބާރއުެޅުން.  ބިނާކުރުމަށް  މީހުން  އެއީ  އޭރިޔާ  އެއް  މި  ދޭނެ  ރއެިނިންގތަކާއި 

އަޅުގަނޑުމެންނަށް  ލިބޭ ނޫނީ  ދއަުލަތަށް މި  އަޅުގަނޑުމެންނަށް  މިހާރު ވެސް  ވަންޏާ  ކަމަށް  ކުރެވިއްޖެ  ކަންކަން 

ދއަުލަތަށް ނުލިބި އެ ދާކަމަށް މީރއާިން ނޫނީ އެކި އިދާރާތަކުން އެ ގަބޫލުކުރާ ބައިވަރު ޓެކްސް އަޅުގަނޑުމެންނަށް 

 އިތުރަށް ދއަުލަތުގެ ތެރެއަށް ވެއްދޭނެ. 

 

  ރިޔާސަތުން ވާހަކަދެއްކެވުން:

 އިބްރާހީމް ނާޒިލް.

 

 ވާހަކަދެއްކެވުން:  އިބްރާހީމް ނާޒިލް ދާއިރާގެ މެންބަރުހިތަދޫ ދެކުނު 

ފާސްކޮށްފއަިވާ  މަޖިލީހުން  ރައްޔިތުންގެ  ވިދާޅވުެދއެވްަފާނަންތޯ  ޢިމްރާން  ޢިމްރާން.  މަރުޙަބާ  ޗެއަރ.  ޝުކުރިއްޔާ 

ހެދިފއަި  ނެގުމާޓެކްސް   ތެރއެިން  ގާނޫނުތަކުގެ  އެ  އަދި  ގާނޫނުތަކާއި  ގވައާިދުތަކާއި  ބެހޭ  އުސޫލުތަކާ    ،ހުރި 

 ކިހވާަރަކަށް އޭގެ އެ މަސއަްކަތް ކުރަމުންދަނީ ރަނގަޅަށްތޯ ނޫނީ؟ ކިހވާަރަކަށް ތި ބޭފުޅއާަށް އެނގިވަޑައިގަންނަވާތޯ

ރި އެ  ނޫނީ  ގެންނަން  އިޞްލާޙުތަކެއް  ގާނޫނުތަކަށް  އއެަށް  ނޫނީ  ފުރިހަމަކޮށްލަން ވަންނަގެފޯމުކުރަން  އަދި    ންޖެހޭ 

އެއީ އަޅުގަނޑުގެ ފުރަތަމަ ސވުާލު. ދވެަނަ  ؟ އިޞްލާޙުތަކެއް ތި ބޭފުޅއާަށް ފާހަގަކުރެވިފައި އެބަހުރިތޯ  ގެންނވެޭނެ

ކޮށް ޢާވަރަކަށް މުތާލިކަހަލަ އެއްވެސް އެއްޗެއް ތި ބޭފުޅާ މިވީތަނަށް އެއވްެސް އެ   މީރާގެ އަހަރީ ރިޕޯޓުތަކާ،  ސވުާލަކީ 

ރަނގަޅު  ؟ ދިރާސާކޮށްފައިތވޯީ ފެނވިަޑައިގަންނަވާ  ބޭފުޅއާަށް  ތި  އޮތއިްޔާމުން  ކޮށްފައި  ދިރާސއާެއް  ގޮތަށް  އެ 

 ؟ކޮމެންޑޭޝަންތަކަކީ ކޮބައިތޯ މީރާގެ ރިޕޯޓުތަކާ ދޭތެރޭރެ؟ ކޮބައިތޯ  ކީތަކަގޮތް

 މްރާން ވާހަކަދއެްކެވުން: ޢިالله ޢަބްދު

ގޮތުން އަޅުގަނޑު  އަބަދު ވެސް ގާނޫނުތައް ނޫނީ ގަވއާިދުތަކުގައި އިޞްލާޙުކުރަންޖެހޭ ކަންކަން ހުންނާނެ. އެ  !އާދެ

އެބަހުރި.  ގަބޫލުކުރާ  ކަންކަން  އިޞްލާޙުކުރަންޖެހޭ  ވެސް  ގަވާއިދުތަކުގައި  ވެސް  ގާނޫނުތަކުގައި  މިހާރަށް ގޮތުގައި 

ޕްރައިސިންގ  ޓްރާންސްފަރ  ޓެކްސޭޝަނއްާއި  ޑަބަލް  ގޮތުގައި  ގަބޫލުކުރާ  އަޅުގަނޑު  އޭރއިާތަކަށް  ބަލާއިރުގައި  ފަދަ 

އެއްކޮށް މިހާރު   އޭގެ ޓެކްނިކަލް ބޭފުޅުންގެ އެހީތެރިކަމާ  އަދި މިހާރަށވްުރެ ރަނގަޅު ލެވެލެއްގައި ދިރާސާތައްކޮށް، 

ދާންޖެހޭ. އެނއުަލް ރިޕޯޓުތަކަށް ބަލާއިރުގައި މީރާގެ    ރިފްލެކްޓުވެގެންހުރި ގާނޫނުތަކަށާއި ގަވާއިދުތަކަށް އެ ބައިބައި  

މަޖިލީހަށް  ހއަްދވަާފައި  ރިޕޯޓު  އެނއުަލް  ބޭފުޅުން  އެ  ގޮތަށް  އޮންނަ  އެ  ގަވއާިދުގައި  ބޭފުޅުންގެ  ތި  ހަމަ  ވެސް 

ހަމަ ހައްދަވާ ފަރާތެއް. އެނއުަލް ރިޕޯޓުތަކުގައި މިހާރު އަޅުގަނޑަށް  ސް  ވެ  ބަރާބަރަށް އެނުއަލް ރިޕޯޓް  .ފޮނއުްވަވާ

ހުރި  ރިޕޯޓުތަކުގައި  އެ  ބަލއަިލާފައި  ރިޕޯޓުތައް  އެ  ވެސް  މީހއާަށް  އާދައިގެ  އެންމެ  އާންމު  ގޮތުގައި  ގަބޫލުކުރެވޭ 

ޓެކްސް މިހާރު  ލެވެލަށް  ދިރާސާކޮށްލެވޭނެ  މަދުކޮށްފއަި  ޓް ކަންކަން  މިހާރަށވްުރެ  އިންފޯގްރަފީ   ،ތަނކްޮޅެއް 

ގަބޫލުކުރަނީ މި  އަޅުގަނޑު  ވަންޏާ  ކަމަށް  ރިޕޯޓުތައް ،  ގިނަކުރެވއިްޖެ  އެ  އާބާދީއަކީ  ބޮޑު  ބޭފުޅުންނަކީ،  ހުރިހާ 

އެ  އެންމެ ރަނގަޅަށް ދިރާސާކުރަން އެނގޭނެ ފަރާތްތަކެއް ނޫން. އެހެންނަމވަެސް، އެންމެ އާދައިގެ މީހއާަށް ވެސް  

ޕްރޒެެންޓު ބޭނުންކޮށްގެން  އިންފޯގްރަފީ  އއެްޗެހި  ހުންނަ  ވުރެ ކުރެރިޕޯޓުތަކުގައި  މިހާރަށް  ވަންޏާ  ކަމަށް  ވއިްޖެ 

ވެގެން ދާނެ ކަމަށް އަޅުގަނޑަށް ގަބޫލުކުރެވޭ. އެހެނވްީމާ އެ ފަދަ ކަންކަމަކީ ޅަށް އޭގައި އޮތް އެއްޗެއް ފަހުމުރަނގަ

 އިތުރަށް އިޞްލާޙުކޮށްލުމަށް ޓަކައި އެނުއަލް ރިޕޯޓުތަކަށް ގެނވެިދާނެ ބަދަލުތަކެއް.  

 

 އިބްރާހީމް ނޒާިލް ވާހަކަދެއްކެވުން:  ދާއިރާގެ މެންބަރުހިތަދޫ ދެކުނު 

ހރުި  ރިޕޯޓުތަކުގެ ތެރޭގައި ވަރަށް ބޮޑަށް ވެސް އެބަހުރި މީރއާަށް ލިބެންމި  ،  އަޅުގަނޑު ހަމަ ފާހަގަކުރަން ބޭނުން

އައި  ފައިސާ ވެސް  ބޮޑަށް  ވަރަށް  ވާހަކަ  ވާހަކަ    ސްފައި ހޯދުމުގެ  ގޮންޖެހުންތަކުގެ  ހުރި  ހޯދުމުގައި  އެ  އެބަހުރި. 

ގަބޫލުކުރާ  އަޅުގަނޑު  ހޯދުމުގައި  އެ  އަދާކުރެވޭ އެބަހުރި.  ރޯލެއް  ބޮޑު  ވަރަށް  އޭގައި  މެންބަރުންނަކީ  ބޯޑު  ގޮތުގައި 

ކަން ކުރވެޭނެ ދއަްކައިގެން ނޫނީ އެ  އެ ފއަިސާ ދއަްކަން ތިބި މީހުންނާ ވާހަކަ  ،އެ ބޭފުޅުން އެ ހޯދުމުގައި   ބއައެް.

އެ  މީރއާިން  ނޫނީ  ފާސްކޮށްގެން  ބޯޑުން  އިންތޒިާމުތަކެއް  އެހެނވްީމާރަނގަޅު  ނޯންނާނެ.  ކުރެވޭކަށް  އެއީ  ،  ކަން 

އަސްލު އަޅުގަނޑުގެ މއަިގަނޑު ސވުާލަކީ. ތި ބޭފުޅާގެ ވިސްނުމުގައި އެހެރަ ރިޕޯޓުތަކުގައި އެހެރަ ފާހަގަކުރެވިފައި  

ބޭފުޅުންނަށް ލުއި    ފައިސާ ހޯދުމުގައި ޓެކްސް ޕޭޔަރސް، އެއެ    އިރު،  ހުރި  ހުރި ބޮޑެތި އަދަދުތަކުން ފައިސާ ލިބެން

ކޮބއަިތޯ އެ ކަހަލަ އެއްވެސް  ،  ގޮތަކަށް އެ ފައިސާ ދައުލަތަށް ވަދެގެންދާނެ ކަހަލަ އެ ކަހަލަ ވިސްނުމެއް، އެ ކަހަލަ

ބޭފުޅާގެ ތި  އެބަހުރިތޯ  ވިސްނުންފުޅެއް  ލިބޭނީ ކޮން؟ ކަހަލަ  ފަސޭހަކޮށް  ފއަިސާ  އެ  ހަދއަިގެންތޯ  ކިހިނެއް  ކަހަލަ 

 .ށްދއަުލަތަ

 

  ވާހަކަދއެްކެވުން: ޢިމްރާން الله ޢަބްދު

އުސޫލުތަ ޢަމަލުކުރވެެމުންދާ  ވެސް  މިހާރު  ގޮތަށް  ފާހަގަކުރެއްވި  އެބަހުރި ނޫނީ    ކުގއަިއާދެ!  ވެސް   ގާނޫނުތަކުގައި 

އެހެނވްީމާ، އަޅުގަނޑު    އި.ބަޔާންކުރެވިފަ ކުރވެިދާނެ ކަންތއަްތަކެއް  އި  އެންފޯސްކުރުމަށް މީރާއަށް ބާރުތަކެއް ދީފަ  ހަމަ

ނދުަނީ    ކަންކަން ހިނގަމުން  މިހާރު އނެްމެ އެދެވޭ ގޮތއެްގައި އެ،  ގަބޫލުކުރަނީ މިހާރަށވްުރެ ބޮޑަށް އެ މަސައްކަތް

ކަމަށް ބޮޑަށް    ރިސޯސަސް މަދވުީމާ ކަމަށް ވެސް ވެދާނެ. އެހެނވްީމާ، ރިސޯސަސް އެކަށީގެންވާ ވަރަށް ހޯދއަި، އެ

ގާނޫނުތަކުގެ   ހުރި ގވައާިދުތަކާއި  މިހާރު  ގަބޫލުކުރަނީ  ކުރެވިއްޖެއްޔާ އަޅުގަނޑު  ފޯކަސްކުރެވިގެން މަސއަްކަތްތަކެއް 

އެކަމަށް ފޯކަސްކުރުން ފޯކަސްކޮށްގެން    ،ތެރއެިން ވެސް އެ މަސައްކަތްކުރވެިދާނެ. އެހެނވްީމާ، މިހާރަށވްުރެ ބޮޑަށް 

ނަތީޖާތަކެއް   ރަނގަޅު  ނަތީޖާ،  އޭގެ  ގޮތުގައި  ގަބޫލުކުރާ  އަޅުގަނޑު  އެއީ  ކުރުން  މަސއަްކަތްތަކެއް 

ޕޭޔަރުންނަށް ފަސޭހވަާނެ ގޮތްތކަަކަށް ކަންތައްތައް   ޓެކްސް  ދެން ފާހަގަކުރއެްވި ގޮތަށް  ހާސިލުކުރެވިގެންދާނެ ކަމއެް.

ދެއްކޭ ގޮތަށް މި އޮންނަނީ. އެހެނވްީމާ،   ބޭސިސއްަށް ވެސް ޓެކްސް  އިންސްޓޯލްމަންޓް  ހަމަ  ކުރުން. މިހާރު ވެސް

އިންސްޓޯލް ނޫނިއްޔާ  އިންތޒިާމުތަކެއް  އެހެން  އެފަދަ  އިތުރު  ގޮތުން  މިންވަރު  އެ  މަންޓު  ލއުިދިނުމުގެ  ބަހައިދޭ 

 އެކްސްޓެންޑުކުރެވިދާނެ. އެކަހަލަ އުސޫލުތަކެއް ވެސް ހަމަ ގެނެވިދާނެ އިނގޭތޯ.  އަދި  މިހާރަށވްުރެ ވެސް 

 

  ރިޔާސަތުން ވާހަކަދެއްކެވުން:

 މަޢުރޫފް.  

 

  ވާހަކަދެއްކެވުން:  ޛާކިރު މަޢުރޫފް މެންބަރު ދާއިރާގެ ކެންދޫ

ޝުކުރއިްޔާ. ފާއިތުވި ދވުަސްތަކުގައި މަސއަްކަތްކޮށްފައި މި ވަނީ ސަރުކާރު ހއިްސާވާ ކުންފުނިތަކުގެ ވަރަށް ބޮޑަށް 

އެނަލައިޒްކުރުމުގައި.   ބަޔާންތައް  މާލީ  އިވެލުއޭޓުކުރުމާއި  މަސއަްކަތްތައް  އެކއަުންޓިންގ  އަދި  ފއަިނޭންޝަލް 

ހިއްސާވާ ކުންފުނިތއަް، ޚއާް ފާހަގަކުރވެެނީ ސަރުކާރު  މި  ބޮޑަށް  ސަ އަޅުގަނޑުމެންނަށް  އެސް.އޯ.އީތައް ވަރަށް  ކޮށް 

ގެއްލުމުގއަި،  ބޮޑަށް  ވަރަށް  ކުންފުނިތަކއެް،  ބޮޑު  ދަރއަި،  ހުރި  ވެފައި  ބުރއަަކަށް  ބޮޑު  ގިނަ    ދއަުލަތަށް  ގޮތުގައި 

ހަ އެ އްކަ އަހަރު  އެކުންފުނިތައް. އަދި މަދު ކުންފުނިތަކެއް ރަނގަޅަށް ހުރި ކަމުގައި ވިޔަސް. މި މއަްސަލަތަކަށް 

ހަރަކާތްތެރވިެފއަި ކަމަށް  ދާއިރާގައި  ބަލައިލާ  ހުރި  ސީ.ވއީަށް  މި  ބޮޑު   ފެނޭ  އެންމެ  ހުރި  މީގައި  ކޮބައިބާ  އިރު. 

 ؟ ގޮންޖެހުންތކަަކީ ޙައްލުނުކުރެވިގެން އުޅޭ

 

  ވާހަކަދއެްކެވުން:  ޢިމްރާން اللهޢަބްދު

ޙަޤީޤަތުގައި ވެސް  އާއެސް.އޯ.އީ އޭރި އާދެ!   މުޅި ރފިޯމް އެޖެންޑާގައި ވެސް އޮތް ހމަަ  ނމަަ  ބަލާ  ޙަޤީޤަތަށް  އަކީ 

ބަދަލުތަކެއް ގެނައުމުގައި ދިމާވާ އެންމެ ބޮޑު    ނީ. އެސް.އޯއީސްތައް ރިފޯމުކުރުމުގައި ނޫއާއޭރި އެއް  ގޫ  ނދައެންމެ އު

ފަރާތްތަ ޙަޤީޤަތުގައި. ޓެކްނިކަލް  ގޮންޖެހުން  ދިމާވާ  ގޮތުން އެ  ގޮންޖެހުމަކީ ސިޔާސީ  ވަރަށް ރަނގަޅު    ކަކަށްއެއް 

ކަންކަން، ވަކިވަކި ކުންފުނިތަކަށް ހމަަ    ، އެކުރވެި  މެންޑޭޝަންތަކެއް ދވެިދާނެ. ވަރަށް ރަނގަޅު ކަންތައްތަކެއްކޮރެ

އެ  އެހެންނަމވަެސް،  ދވެިދާނެ.  ވެސް  ކަންތައްތަކެއް  ފަރާތްތަކުގެ    އިމްޕްލިމެންޓުކުރާނެ  ތިބި  ކުރައވްަން  ކަންކަން 

ދިމާވާ ގޮންޖެހުންތަކުގެ ތެރޭގައި އެންމެ އެދެވޭ ގޮތއެްގައި އޭގެ ނަތީޖާތަކެއް  އެ  ގޮތުން  ފަރާތުން ނޫނިއްޔާ ސިޔާސީ

ނަންސްގެ އެންމެ ރމުޅި ގވަަ،  . ދެން ޙަޤީޤަތަށް ބަލާ ނަމަ ކުންފުނިތަކުގެ ބޯޑަކީ އަސްލު ކުންފުންޏެއްގެނުނެރވެޭ

ތަނަށް  އެ  އަޅުގަނޑު  ފަރާތް.  އަދާކުރާ  ދައުރެއް  މިނިސްޓްރީއަށް   ،މުހިންމު  ވަނީއްސުރެ    ވޒަީފާއަށް  ފިނޭންސް 

މަސައްކަތްކުރަމުންދާ   ބޮޑަށް  ވަރަށް  އައްޔަންކުރެވޭ  އާ އޭރިއެއް  އަޅުގަނޑު  ބޯޑުތަކަށް  ކުންފުނިތަކުގެ  އެއް 

  ކަށް ހެދުމަށް ޓަކައި އަޅުގަނޑުގެ ލެވެލްގައި އަބަދުކަފަރާތްތަ  ހުރިމެންބަރުންނަކީ އެކަށީގެންވާ ތަޢުލީމާއި ތަޖުރިބާ  

ރެ ކުރަން.  ކޮވެސް  މަސައްކަތްތަކެއް  އަބަދވުެސް  ދީ  އަޅުގަނޑު މެންޑޭޝަން  ބޯޑު   ދެން  ހުރިހާ  ގަބޫލުކުރަން 

މެންބަރުން އެ ލެވެލްގެ ބޭފުޅުން އައްޔަންނުކުރވެިދާނެ. ދެން އަޅުގަނޑުމެން މަސައްކަތްކުރީ ކުންފުނިތަކުގެ ބޯޑުގައި  

ނޫ ދއާިރާ  އެކައުންޓިންގ  މަދވުެގެން  ޓަކއަި.   ނީއެންމެ  ހިމެނުމަށް  ބޯޑުތަކުގައި  ބޭފުޅަކު  ދާއިރާގެ  ފއަިނޭންސް 

ޖއޮިންކުރި މިނިސްޓްރއީަށް  ފިނޭންސް  އަޅުގަނޑު  ޓަކައި  ހަދަމުންދިޔަ    އެކަމަށް  ވެސް  ކޯޑއެް، އިރު    ސީ.ޖީ 

ވެސް   ނިންހަމަ  އަޅުގަނޑުގެ  އެއްކޮށް  ކޮންޓްރިބިއުޝަނަކާ  ބޮޑު  ސީ.ޖީވަރަށް  ކޯޑުގައި    މި  ސީ.ޖީ  އެ  ކޯޑެއް. 

އޮޑިޓު ކޮމިޓީގެ ޗެއަރއަކަށް  ،  ލެވެލްގެ ބޭފުޅަކު ހުންނަންޖެހޭނެ ކަމަށއާިޑުގައި އެންމެ މަދވުެގެން އެ  އޮންނާނެ ބޯ

  އް. އަޅުގަނޑުމެންނަށް މއިަދާ ހަމއަަށް އައިއިރު ވެސް އެކަން އެ ގޮތަކަށެ ކަމަށް  ހުންނަނވްާނީ އެ ލެވެލްގެ ބޭފުޅއެް

މި އެހެންވީމާ،  ނުކުރެވޭ.  އެސް.އޯ.އީސްތައް  ހިރަ  މިހިރަ  ތަންފޒީެއް  ނަމަ  ބަލާ  ޙަޤީޤަތަށް  އަސްލު  ކަންތައްތަކަކީ 

ނޫރިފޯމް ތެރޭގައި    ނީކުރަން  ގޮންޖެހުންތަކުގެ  ހުރި  ޓަކައި  ހސާިލުކުރުމަށް  ނަތީޖާ  އެދޭ  މި  އަޅުގަނޑުމެން 

 ފާހަގަކޮށްލަން. 

  ވާހަކަދެއްކެވުން:  ޛާކިރު މަޢުރޫފް މެންބަރު ދާއިރާގެ ކެންދޫ

ދާ ފޮރެކްސް ގާނޫނު، އެއާ  މި  މަސައްކަތްކުރަމުންމިހާރު ސަރުކާރުގެ ފަރާތުން ފާސްކޮށް ނވުަތަ ފާސްކުރުމަށް ޓަކައި  

 ؟ ދޭތެރޭގައި ދެކެވަޑައިގަންނަވަނީ ކޮން ގޮތަކަށްތޯ

 

  ވާހަކަދއެްކެވުން:  ޢިމްރާން اللهޢަބްދު

ގާނޫނުގައި  ފޮރެކްސް  އަންނަންޖެހޭ.  ރއާްޖއެަށް  މި  ގާނޫނެއް  ލވެެލަކަށް ،  ފޮރެކްސް  ރަނގަޅު  އެންމެ  އަޅުގަނޑަށް 

އަންނަންޖެހޭ ގާނޫނެއް  ފޮރެކްސް  ނެތް.  ދިރާސާކުރވެިފައެއް  މއާްދާތައް  ވަކިވަކި  ހުރި  ގާނޫނުގައި    . ފޮރެކްސް 

ރި  ގައިރއާްޖޭ ޔޫ.އެސް.ޑީ  ނޫނީ  ކަރަންސީ  މެކޭނޒިަފޮރިން  ހަމަ މްޓެއިންކުރވެޭނެ  އަދި  އަންނަންޖެހޭ.  އެބަ  ތަކެއް 

އެއާއެއްކޮށް ކަޅު ބާޒާރު އެއްކޮށް މި ޤއަުމުން ނައްތައިލެވޭނެ ކަހަލަ މެކޭނޒިަމެއް އެބަ އަންނަންޖެހޭ. އެހެނވްީމާ،  

 ޖުމުލަކޮށް ގާނޫނުގައި އޮތް އެއްޗަކަށް އަޅުގަނޑަށް ސީދާ އެއްޗެއް ދަންނވަަން ދަތި. ، ގާނޫނުގައި އޮތް

 

  ވާހަކަދެއްކެވުން:  ޛާކިރު މަޢުރޫފް މެންބަރު ދާއިރާގެ ކެންދޫ

ސުވާލު ހަމަ ހަނދާންނެތއިްޖެ.  )ވަގުތުކޮޅަކަށްފަހު(  ހަނދާންނެތިއްޖެ.  ކޑުަކޮށް  މިހާރު  ޅުގަނޑު،  އަ ؟ ފަހު ސުވާލުދޯ

  ...ކޮށްލީމާ ކުއެހެން ބޭފުޅަ

 

  ރިޔާސަތުން ވާހަކަދެއްކެވުން:

 ނާޒިލް.

 

  ވާހަކަދެއްކެވުން:  ނާޒިލް އިބްރާހީމް މެންބަރު ދާއިރާގެ ދެކުނު ހިތަދޫ

ވިދާޅުވެއްޖެ ޢިމްރާން  ދެއްތޯ  ޑްރ ޗާޓަ  އާދެ! ޝުކުރިއްޔާ.  ދާއިރާއިންނޭ  އެކައުންޓިންގ    ޗާޓަރޑް ؟އެކއަުންޓިންގ 

ހަނދާނވްަނީ   އަޅުގަނޑު  ތެރޭގައި  މަގުސަދުތަކުގެ  އެބައުޅޭ  މުޅި    އެބަ  އޭގައި  މަގުސަދެއް  5ގާނޫނުގެ  އޮތް 

އޭގެ ފާހަގަކޮށްލެވޭގާނޫނުގައި.  ކަމަކީ    ،ތެރޭގައި  އެއް  މުހިންމު  އެންމެ  ފާހަގަކޮށްލެވޭ  ތެރޭގައި  މަގުސަދުތަކުގެ 

 ؟ ކޮބައިތޯ

  ވާހަކަދއެްކެވުން:  ޢިމްރާން اللهޢަބްދު

ގެ އަދަދު އިތުރުކުރުން ދވިެހިންނަށް މި ދާއިރާގައި މަސައްކަތްކުރަން ނޫނިއްޔާ މި ދާއިރާގައި މަސއަްކަތްކުރާ ދިވެހިން

 ވަރަށް މުހިންމު ކަމެއް. އަޅުގަނޑަށް ފާހަގަކުރެވޭ ގޮތުގައި އެއީ  

 

 )ވަގުތުކޮޅަކަށްފަހު( 

 

  ރިޔާސަތުން ވާހަކަދެއްކެވުން:

 މަޢުރޫފް.  

 

  ވާހަކަދެއްކެވުން:  ޛާކިރު މަޢުރޫފް މެންބަރު ދާއިރާގެ ކެންދޫ

ބޭނުން ސުވާލުކޮށްލަން  އަސްލު  ފިސްކަލް   އިރއާްޖޭގަ،  އަޅުގަނޑު  އަދި  މަނިޓަރީ  އަދި  ކަލެކްޝަނާއި  ފއަިސާ 

ރެ އަދާކުރާ  ކޮޕޮލިސީތަކަށް  ދައުރު  އެ  ދިނުމުގެ  ވެގެންދާއިރުގައިމެންޑޭޝަން  ބޯޑު  މީރާގެ    ،ސްޓޭކްހޯލްޑަރއަށް 

ޢިމްރާން ދެކވެަޑައިގަންނަވާ ގޮތުގައި މި ޓެކްސޭޝަންގައި ޕްރޮގްރެސިވް ޓެކުހަށް ދިޔުންތޯ ރއާްޖއެަށް ރަނގަޅީ މި 

ބަލާ ހާލަތަށް  އިޤުތިޞާދީ  ކުރިއަށްދި ؟ފއަިވަގުތުގެ  ޓެކްސްގައި  ރިގްރެސިވް  އޮތް  މި  ވެސް  މިހާރު  ންތޯ  ޔުނވުަތަ 

 ؟ ރަނގަޅީ

 

  ވާހަކަދއެްކެވުން:  ޢިމްރާން اللهޢަބްދު

 ގޮތަށް ދިޔުން. އޮތްމިހާރު މި 

 

  ރިޔާސަތުން ވާހަކަދެއްކެވުން:

  އްކޮށްއެ  ޢިމްރާނާالله ދު، ޢަބްއިތުރު ބޭފުޅަކު އިތުރު ސުވާލެއް ނެތް ކަމަށް ވަންނާމު ޢިމްރާނާ އެކު އަޅުގަނޑުމެން

އިންޓަ އަޅުގަނޑުމެން   ވަރަށް  ރގެންދާ  ވަޑައިގެންދެއްވީތީ  ކޮމިޓއީަށް  ނިންމައިލާނަން.  ހިސާބުން  މިހާ  ބޮޑަށް  ވިއު 

ދަންނވަަން.   އިންޓަހު(  ށްފަކަ)ވަގުތުކޮޅަމަރުޙަބާ  ހަމަ  އަޅުގަނޑުމެން  ހިސާބުން  މި  ކުރިއަށްގެންދާނީ ރދެން  ވިއު 

މަޚޒްޫމް ސަލީމް، ޝަބްނަމްގެ ކޮމިޓީ   ކ.  /  އަލއްުސްތާޛު  މި  އަޅުގަނޑުމެން  ހިސާބުން  މި  އެހެނވްީމާ،  ކާށިދޫ. 

 ގައި ކޮމިޓީ ފަށާ ގޮތަށް. 9:00ބއަްދަލވުުން ނިންމއަިލާފައި ހަމަ 

